
YANGI O‘ZBEKISTON
2020-yil 25-yanvardan chiqa boshlagan Milliy tiklanishdan — milliy yuksalish sari

Ijtimoiy-siyosiy gazeta № 226 (1015), 2023-yil 31-oktabr, seshanba

Davomi 3-betda

Davomi 4-betda

Davomi 5-betda 2 5

“O‘zbekiston – 2030” strategiyasi

МILLIY RADONOMETRDAN 
QUYOSH KOMPLEKSIGACHA

Ilm-fan

TARAQQIYOTNI HARAKATGA 
KELTIRUVCHI KUCH

Dolzarb mavzu

MUQOBIL ENERGIYA 
NECHOG‘LIQ ZARUR?

Dunyo miqyosida energiyaga ehtiyoj soat sayin oshib borayotir. 
Qaysi davlatning qazilma boyliklari koʻp va energetik salohiyati 
yuqori boʻlsa, imkoniyatlari ham keng boʻladi. Jahon energetika 
tizimi, asosan, yer qaʼrida mavjud uglevodorod xomashyo 
resurslaridan foydalanib keladi. Bu koʻrsatkich ayni paytda 
dunyo energiya isteʼmoli koʻrsatkichining 90 foizini tashkil etadi. 
Lekin uglevodorod manbalari — neft, gaz, koʻmir, maʼdanlar 
va boshqa foydali qazilmalar zaxiralari tugab borishi energetik 
xavfni yuzaga keltiradi. Bu xavf esa ehtiyoj yanada keskin 
oshishiga olib kelib, insoniyatning barqaror rivojiga tahdid soladi. 
Demak, zamonaviy dunyo bu xavf-xatarni real anglamogʻi lozim 
va shunday boʻlyapti ham.

BMTning Iqlim oʻzgarishi toʻgʻrisida­
gi hadli konvensiyasiga doir Parij biti­
mi qabul qilingan, unga dunyoning 193 
mamlakati, jumladan, Oʻzbekiston ham 
aʼzo. Bundan koʻzlangan asosiy maqsad 
atrof-muhitga ajralib chiqayotgan chiqin­
di va issiqxona gazlarini kamaytirish, 
ekologiya zararlanishining oldini olishdir. 

Shuningdek, Oʻzbekiston 2021-yil 
noyabr oyida Buyuk Britaniyaning Glazgo 
shahrida oʻtkazilgan Iqlim boʻyicha xalqa­

ro sammitda jahon hamjamiyati oldida 
2030-yilgacha yalpi ichki mahsulotga 
nisbatan issiqxona gazlari ulushini 35 
foiz kamaytirish tashabbusini bildirdi. 
Mazkur maqsadlarga erishish uchun shu 
davr ichida qayta tiklanuvchi energiya 
manbalaridan energiya ishlab chiqarish 
quvvatini qariyb 16 ming megavattgacha 
yetkazish rejalashtirilmoqda.

Buyuk o‘zbek yo‘li

JIPSLASHAYOTGAN MILLAT VA 
IJTIMOIY MAS’ULLIKMazkur maqolani 

yozishga undagan omil 
kuni kecha davlatimiz 
rahbarining Qashqadaryo 
viloyatiga tashrifi boʻldi. 
Ushbu viloyat, haqiqatan, 
yurtimizda salohiyati, 
iqtisodiy quvvati, 
intellektual imkoniyatlari 
nuqtayi nazaridan oldingi 
oʻrinlardan birini egallab 
turibdi.
Viloyatda qator-qator 
sanoat korxonalari 
bunyod etilmoqda, hudud 
rejali ravishda industrial 
tus olmoqda. Qishloq 
xoʻjaligi rivojida sezilarli 
yutuqlarga erishilmoqda. 
Xalq farovonligi ortib, 
qishloq, shaharlarimiz 
qiyofasi tubdan oʻzgarib 
bormoqda. Muhimi, 
odamlarimizning ijtimoiy 
kayfiyati oʻzgarmoqda, 
rozilik tuygʻusi yaqqol 
aks etmoqda.

Ammo bunday yutuqlar bugun barcha 
muammolarimiz hal bo l̒ganini anglatmaydi. 
Inson manfaatlari, xalqimizning tobora ortib 
borayotgan ehtiyojlarini taʼminlash borasida 
jiddiy ishlar qilinishi kerakligi  sezilib turibdi. 

Bugun jamiyatimizni yanada rivoj­
lantirish, fuqarolar farovonligini, kishilar 

haq-huquqlarini amalda taʼminlash boʻyi
cha ancha jiddiy oʻzgarishlar roʻy berdi. 

Yangi tahrirdagi Konstitutsiyada ham 
inson, uning hayoti, erkinligi, shaʼni 
va qadr-qimmati oliy qadriyat hisob­
lanadigan insonparvar demokratik dav­
latni, ochiq va adolatli jamiyatni barpo 

etish borasida hozirgi va kelajak avlod­
lar oldida yuksak masʼuliyatimiz borligini 
butun dunyoga eʼlon qildik. Demokratiya, 
erkinlik va tenglik, ijtimoiy adolat va bir­
damlik gʻoyalariga sodiqligimizni bildirdik. 

Yashil makon

KO‘CHAT SHUNCHAKI 
UNIB KETAVERMAYDI
Bunda tuproq tarkibi ham 

katta ahamiyatga ega
Prezidentimiz raisligida joriy yil 11-oktabr kuni turizm va 
madaniyat maskanlari imkoniyatini toʻliq ishga solish, “Yashil 
makon” umummilliy loyihasining kuzgi mavsumini tashkil etish 
masalalari yuzasidan oʻtkazilgan videoselektor yigʻilishida ikki  
yil mobaynida 1 ming 200 gektardan ortiq yashil bogʻ va jamoat 
parklari, 1 million gektardan ziyod yashil hudud va qoplamalar 
barpo etilgani qayd etilib, 25-oktabrdan 1-dekabrgacha “kuzgi 
daraxt ekish mavsumi” deya eʼlon qilindi. Bu mavsumda 85 million 
tup koʻchat ekilishi moʻljallangan. Buning uchun masʼullar tuproq 
tahlili va iqlim sharoiti asosida koʻchat turlarini tanlab berishiga 
urgʻu berildi. 

TURKIY DAVLATLAR TASHKILOTI DOIRASIDAGI 
O‘ZARO MANFAATLI HAMKORLIKNI YANADA 
KENGAYTIRISH MUHIMLIGI TA’KIDLANDI

O‘zbekiston Respublikasi Prezidenti Shavkat Mirziyoyev 30-oktabr kuni Turkiy 
davlatlar tashkiloti (TDT) bosh kotibi Kubanichbek Omuraliyevni qabul qildi.

Ob-havo noqulayliklari va haro­
rat pasayishi davrida infratuzilma 
obyektlarida muammo kelib chi
qishining oldini olish, yoʻllarning si­
fati va xavfsizligini taʼminlash kabi 
vazifalar bugungi kunda oʻta dolzarb 
ahamiyatga ega boʻlib, bu masalalar 
Prezidentimizning doimiy diqqat 
markazida boʻlib turibdi.

Davlatimiz rahbari mazkur yoʻna
lishlardagi ishlarning borishi hamda 
bunyodkorlik jarayonlari bilan tani­
shuvni Toshkent xalqaro aeroporti­
ga olib boruvchi yoʻl oʻtkazgichdan 
boshladi.

Maʼlumki, bu koʻprik Bobur koʻ­
chasi boʻylab Kichik halqa yoʻli va 
temir yoʻl ustidan oʻtadi. Avtomo­
billar qatnoviga qulaylikni oshirish 
maqsadida bu yerda avvalgi koʻprik­
ka yondosh yana bir estakada qu
rilmoqda. U yigʻma monolit uslubida 
boʻlib, sifat talablariga mos.

Qurilish bitgach, koʻprikning eni 
46 metrga yetadi. Bir kecha-kun­
duzda 20 ming transportni oʻtkazish 
imkoniyatiga ega boʻladi. Ilgari bu 
koʻrsatkich 9-10 ming atrofida edi.

Koʻprik yonida 2 ta aylana, 4 ta 

yoysimon shakldagi chiqish-tushish 
yoʻli barpo etilmoqda. Bu qayrilib 
olish xavfini yoʻqotib, boshqa yoʻl­
lardagi harakatga qoʻshilishni oson­
lashtiradi. Shuningdek, koʻprik usti­
da piyodalar va velosipedlar yoʻlak­
lari ham kengaytirildi.

Prezident bu yerdagi qurilish ja­
rayoni bilan tanishdi. Tutash yoʻllar­
da ham piyodalar va avtomobillar 
harakatiga qulayliklarni oshirish, 
atrofni koʻkalamzorlashtirish boʻ
yicha koʻrsatmalar berdi.

Transport infratuzilmasida havo 
portlari strategik ahamiyatga ega. 
Bu sohada “Uzbekistan Airports” 
aksiyadorlik jamiyati tuzilib, aero­
portlar bosqichma-bosqich moder
nizatsiya qilinmoqda.

Soʻnggi yillarda Toshkent xalqaro 
aeroportining 2-terminali yangilanib, 
oʻtkazish quvvati 2 barobar oshiril­
di. Joriy yil boshida yana bir uchib 
ketish zali taʼmirlanib, qayta ochildi. 
Unda Duty Free doʻkonlari, “Art-ba­
zar” savdo majmuasi, milliy zargarlik 
va gastronomiya doʻkonlari, dorixo­
na, ona-bola xonasi, namozxona 
tashkil etildi.

Umuman, uch yillik rekonstruksi­
ya ishlari natijasida poytaxt aeropor­
tining joʻnab ketish terminali maydo­
ni 56 ming kvadrat metrdan 80 ming 
kvadrat metrgacha kengaydi.

Ayni kunlarda yana bir xalqaro 
terminal rekonstruksiya qilinmoqda. 
Loyihaga koʻra, binoning tashqi va 
ichki koʻrinishi milliy uslubda pardoz
lanadi, kirish-chiqish yoʻlaklari ken­
gaytiriladi. Mehmonlarni kutib olish 
va ularga xizmat koʻrsatish uchun 
qulayliklar oshiriladi. Shuningdek, 
terminalga yondosh hududlar 
obodonlashtiriladi.

Davlatimiz rahbari ushbu qu
rilish va obodonlashtirish ishlarini 
koʻzdan kechirdi. Yoʻlovchilarga 
xizmat koʻrsatishni yaxshilash va 
tezkorligini oshirish boʻyicha koʻr­
satmalar berildi.

Shuningdek, mutasaddilarning 
iqtisodiy va ijtimoiy soha obyekt
larining kuz-qishga tayyorgarlik ho­
lati boʻyicha hisoboti tinglandi. Bu 
boradagi ishlarni jadallashtirish va 
sifatli yakunlash yuzasidan aniq top­
shiriqlar berildi.

OʻzA

KUZ-QISH MAVSUMIGA TAYYORGARLIK VA 
TRANSPORT INFRATUZILMASINI RIVOJLANTIRISH 

ISHLARI BILAN TANISHILDI
Prezident Shavkat Mirziyoyev 30-oktabr kuni Toshkent shahrida kuz-qish mavsumiga 

puxta tayyorgarlik ko‘rish, transport infratuzilmasini yaxshilash bo‘yicha olib borilayotgan 
bunyodkorlik va obodonlashtirish ishlari bilan tanishish maqsadida qator obyektlarga 

tashrif buyurdi.

Oʻzbekistonning tashkilotga raisligi 
doirasida birgalikda amalga oshirilgan 
ishlar natijalari va uning boʻlajak sammi
tiga tayyorgarlik koʻrish masalalari koʻrib 
chiqildi.

Oʻtgan davrda turkiy davlatlarning 
koʻp tomonlama sherikligi yangi surʼat 
bilan rivojlanganini taʼkidlash joiz. 

Yuzdan ortiq tadbirlar oʻtkazildi, amaliy 
hamkorlik uchun qator yangi maydonlar 
tashkil etildi.

Shuningdek, Oʻzbekiston Xalqaro tur­
kiy madaniyat tashkilotining toʻla huquqli 
aʼzosi boʻldi.

Uchrashuvda TDT doirasida savdo, 
“yashil” iqtisodiyot, investitsiyalar,  

innovatsiyalar, transport va logistika, tu
rizm, ekologiya, yoshlarga oid siyosat, 
turkiy xalqlarning madaniy va tarixiy me
rosini ommalashtirish sohalaridagi oʻzaro 
manfaatli hamkorlikni yanada kengayti
rish masalalari muhokama qilindi.

OʻzA



NuqtaYi nazar

Bunyodkorlik “O‘zbekiston – 2030” strategiyasi

Taʼkidlash joizki, Inson huquqlari 
umumjahon deklaratsiyasining 27-mod­
dasiga binoan, inson “ilmiy taraqqiyot-
da qatnashish va uning neʼmatlaridan 
bahramand boʻlish...”, “oʻzi muallifi 
boʻlgan ilmiy, adabiy yoki badiiy asar-
lar yuzasidan maʼnaviy va moddiy 
manfaatlari himoya qilinishi huquqiga 
ega”ligi ilmiy tadqiqotlarga boʻlgan huquq 
va erkinliklari taʼminlanishiga xalqaro 
huquqiy asos yaratadi. 

Iqtisodiy, ijtimoiy va madaniy huquqlar 
toʻgʻrisidagi xalqaro paktning 15-mod­
dasiga muvofiq, davlatlar “ilmiy-tad-
qiqot va ijodiy faoliyat uchun zarur 
boʻlgan erkinlikni hurmat qilishi” 
shartligi toʻgʻrisidagi norma esa Inson 
huquqlari boʻyicha umumjahon deklarat­
siyasi bilan belgilangan qoidalarga ma­
jburiy tus berdi.

UNESCOning fan va ilmiy tadqiqotchi­
lar toʻgʻrisidagi 2017-yilgi tavsiyasida ilm-
fan jamiyat manfaatlariga xizmat qilishi 
va global muammolarni bartaraf etishi 
uchun zarurligi eʼtirof etilgan. 

Shuningdek, 10-noyabr — Umumja­
hon fan kuni, deb eʼlon qilingan boʻlib, 
2002-yildan boshlab har yili shu kuni fan, 
ilmiy tadqiqotga boʻlgan huquq va erkin
likning taraqqiyotiga bagʻishlab butun 
dunyoda turli tadbirlar oʻtkazilishi qoʻl­
lab-quvvatlab kelinmoqda. 

BMTning Iqtisodiy, ijtimoiy va madaniy 
huquqlar boʻyicha qoʻmitasi 2020-yilda 
qabul qilgan fan, iqtisodiy, ijtimoiy va 
madaniy huquqlarga oid 25-sonli umumiy 
tartibdagi mulohazasida ilmiy tadqiqotlar­
ni amalga oshirish erkinligi va huquqini 
hurmat qilish hamda undan foydalan­
ishga toʻsiq boʻlishi mumkin boʻlgan har 

Tumanning Navoiy ovul fuqarolar yigʻinida 
3 mingga yaqin aholi yashaydi. Mahalla dray­
veri ishlab chiqarish, chorvachilik va dehqon­
chilikdir. Bu yerda ijtimoiy qoʻllab-quvvatlash, 
tadbirkorlikni rivojlantirishga koʻmaklashish 
borasidagi amaliy ishlar koʻpchilikka dalda 
boʻlmoqda. Ayniqsa, aholini koʻp vaqtdan bu
yon oʻylantirib kelayotgan ayrim muammo­
larga yechim topilayotgani ularning bugungi 
kunidan roziligi boʻlib, ertangi kunga ishonchi­
ni mustahkamlashga xizmat qilmoqda. 

— Vazirlar Mahkamasining tegishli qaro­
ri bilan kam taʼminlangan, ijtimoiy himoyaga 
muhtoj aholi xonadonlarining tom qismi taʼmir­
lab berilmoqda, — deydi Navoiy ovul fuqaro­
lar yigʻini raisi Umarbek Roʻziyev. — Birinchi 
bosqichda 9 ta xonadonga yordam koʻrsatil­
gan boʻlsa, ikkinchi bosqichda 13 oilaga koʻ­
mak beriladi. Shuningdek, qaror bilan mahal­
lamizga 500 million soʻm ajratildi. Bu mablagʻ 
hisobidan, birinchi navbatda, 3 ta yangi trans­
formatorga buyurtma berdik. Chunki elektr 
taʼminotidagi muammo ovuldoshlarimizni 
anchadan buyon qiynab keladi. Koʻchalarga 
quyosh panelli tungi yoritgichlar oʻrnatishni 
boshladik. Aholi tomorqa yerlarini sugʻorish 
uchun suv nasoslari olindi.

OFY raisining taʼkidlashicha, hududda 14 
ta koʻcha bor, 7 tasiga suv kelmaydi. Ayni 
paytda ushbu muammoni hal etish choralari 
koʻrilmoqda. Shuningdek, 30-umumtaʼlim 
maktabi oldidagi yoʻlakcha ham taʼmirlanyapti. 
Mahalla binosini elektr quvvati bilan taʼminlov­
chi quyosh panellari oʻrnatilgan. 

Mahallada tadbirkorlikning har qanday 
turini uchratish mumkin. Bunda hokim yor­
damchisining ham munosib hissasi bor. U 
tadbirkorlik bilan shugʻullanish uchun imtiyozli 
kredit olish va umuman, ovulda ishbilarmon­
likni rivojlantirishda aholiga yaqindan yordam 
koʻrsatib kelmoqda. 

— Joriy yilning 9 oyi davomida 60 ga ya­
qin talabgorga oilaviy korxona ochish hamda 
rivojlantirish uchun imtiyozli kredit va subsidiya 

olishga koʻmaklashdik, — deydi Navoiy ovul 
fuqarolar yigʻinidagi hokim yordamchisi Xursand 
Xudiyorov. — Shu vaqt mobaynida bir milliard 
soʻmdan ortiq mablagʻ tadbirkorlikni rivojlanti
rishga ajratildi. Mahallamiz drayveri xizmat koʻr­
satish va ishlab chiqarish boʻlgani bois, tikuv
chilar, hunarmandlar koʻpchilikni tashkil etadi. 
Shundan kelib chiqib, koʻpchilik talabgorlarga 
tikuv mashinasi va pishiriq pechlari olib berilib, 
52 ta yangi ish oʻrni ochildi. 9 oyda 75 mahal­
ladoshimizning bandligi taʼminlandi.

— Toshkent axborot texnologiyalari univer­
sitetini tamomlaganman, — deydi tadbirkor 
Sardor Ametov. — Talabalik paytimda ham 
tadbirkorlik, xususan, ishlab chiqarishga juda 
qiziqar edim. IT yoʻnalishda ishlash bilan bir­
ga, tadbirkorlik qilishni maʼqul koʻrdim. Hokim 
yordamchisi tavsiyasi bilan 14 foizli imtiyozli 
kredit olib Xitoydan paypoq ishlab chiqarish 
uskunasi sotib olganmiz. Hozir kuniga 250 juft 
paypoq ishlab chiqaryapmiz. Birinchi navbat­
da, mahsulotimizning sifatiga alohida eʼtibor 
qaratganmiz. Paypoq uchun ipni Toshkent 
va Qoʻqondan olamiz. Albatta, tadbirkorlik ta
vakkalchilikka asoslanadi. Boshida 5-6 oyga­
cha foyda koʻrmaslik mumkin. Ishingiz yoʻlga 
tushib ketgandan soʻng daromad olishni bosh­
laysiz. Bizda ham shunday, hozirgi paytda 
mahsulotlarimizga xaridorlar koʻpaymoqda.

Yogʻoch ustachiligi avloddan-avlodga oʻtib 
kelayotgan qadimiy kasblarning biri. Bugun 
toʻrtkoʻlliklar Mamotsaliy Sharipovni mohir 
usta sifatida yaxshi tanishadi. 

— Ustachilik ota-bobolarimizdan meros, 
avlodimiz ushbu kasbni davom ettirib ke­
layotganiga salkam 200 yil boʻldi, — deydi 
M.Sharipov. — Bu kasbni 6-7-sinfligimdan 
oʻrgana boshlaganman. Oldinlari faqat eshik 
ishlab chiqarar edik, hozir uy-roʻzgʻor uchun 
mebel ham tayyorlayapmiz. Bunga qoʻshim­
cha ravishda yogʻochdan zinalar ishlashni 
yoʻlga qoʻydik. Daromadimiz mehnatiga yara­
sha. Imkon qadar yurtdoshlarimizdan kelgan 
buyurtmalarni oʻz vaqtida va sifatli bajarishga 
harakat qilyapmiz. Kasbim orqasidan 4 far­
zandimni oʻqitdim, barchasi oliy maʼlumotli. 
Umuman olganda, hayotimdan roziman, kas­
bimdan baxt topganman. 

Raqamli savodxonlikni oshirish va 
texnologiyalardan foydalanish koʻnik­
malarini shakllantirish zamonaviy 
dunyoning asosiy talab va mezonla
riga aylandi. Bunga ayrim dalillar kel
tirsak. Xususan, baʼzi tadqiqotlarga 
koʻra, joriy yilning yanvar oyi holatida 
mamlakatimizda 26,74 million internet 
foydalanuvchisi, 5,35 million ijtimoiy tar­
moq foydalanuvchisi mavjud boʻlib, bu 
umumiy internet foydalanuvchilarining 
20 foizini tashkil etadi. 

Foydalanuvchilar soni umumiy aholi 
soniga nisbatan deyarli 75 foizni tashkil 
qilsa-da, ijtimoiy tarmoqlardan isteʼmol­
chilarning qariyb 15 foizi foydalana ola­
di, xolos.

Shu jihatdan aholining raqamli 
savodxonligi va axborot madaniyatini 
rivojlantirish masalasi, ayniqsa, dol
zarb boʻlib qolmoqda. Ushbu maqsad­
larda mamlakatimizning barcha tuman 
(shahar)larida raqamli texnologiyalar 
oʻquv markazlari faoliyati bosqichma-
bosqich yoʻlga qoʻyildi.

Ayni chogʻda respublika boʻyicha 
205 ta raqamli texnologiyalar oʻquv 

markazida 400 ga yaqin yangi ish oʻrni 
yaratilgan. Ularda 2022-yilda jami 144 
mingdan ortiq tinglovchi, jumladan, 29 
ming davlat xodimi va 115 ming yosh­
ning  malakasi oshirildi. Joriy yilda ush­
bu markazlarda jami 180 ming yigit-qiz 
va xodim IT yoʻnalish boʻyicha oʻqitilishi 
rejalashtirilmoqda.

Oxirgi paytlarda internetdan foyda
lanish kengayishi barobarida qator yan­
gi muammolar ham paydo boʻlmoqda. 
Onlayn firibgarlik, oʻgʻrilik, shantaj va 

Umirbek Matchonov qiziqishi ortidan xo­
nadonidagi tovuqlar sonini 100 taga yetkaz
gan. 

— Har bir odamning xobbisi boʻladi, — dey­
di U.Matchonov. — Masalan, men 10 yildan 
buyon tovuq boqaman. Tuxumini bozorga 
chiqaramiz. Goʻshtini esa oilamizga ishlata
miz. Bayramlarda kam taʼminlangan qoʻsh­
nilarga ham beramiz. Tovuq naslini tez-tez 
oʻzgartirmasa, maydalashib ketishi mumkin. 
Nasl oʻzgarsa, baquvvat, kuchli boʻladi. Shu
ning uchun Samarqand va Andijon viloyatla
ridan nasl olib kelaman. Bir mavsumda 100 
ga yaqin joʻja chiqaramiz. Naslli xoʻrozlarimiz 
8-8,5 kilogramm tosh bosadi. 

Mahallada tadbirkorlar juda koʻp. Ish­
ning koʻzini topgan baxtning oʻzini topadi, 
deyishadi. Davr bilan hamnafas, yaxshi ya­
shashga intilayotgan toʻrtkoʻlliklarning hayoti 
ana shunday davom etmoqda. 

Hududlarni yangi qiyofaga keltirish, obod 
va fayzli maskanga aylantirish, fuqarolar 
muammolariga yechim topish va munosib 
turmush sharoiti yaratish borasida Qoraqal­
pogʻistonning barcha mahallalarida tizimli ish­
lar davom etmoqda. Bunday ezgu harakatlar­
ni Ellikqalʼa tumanining “Qavatqalʼa” mahalla 
fuqarolar yigʻinida ham koʻrish mumkin.

“Qavatqalʼa” tumanning eng chekka va ya­
qin-yaqingacha muammoli xududlaridan biri 
edi. Biroq bugun mahalladagi bunyodkorlik 
ishlari hududni tuman markazlaridan qolish­
maydigan obod maskanga aylantirmoqda.

Mahallada taʼmirlash, qurilish, obodon­
lashtirish ishlari qatorida asosiy eʼtibor aholiga 
elektr energiyasi va tabiiy gaz yetkazib berish 
sifatini yaxshilashga qaratilgan. Sovuq kunlar­
da barqaror taʼminot dolzarbligi eʼtiborga olin­
gan holda 70 ta yangi temir-beton ustun oʻr­
natildi. Koʻchalardagi 20 ta yaroqsiz tayanch 
olib tashlandi. Abdulla Qahhor koʻchasiga tun­
gi chiroqlar uchun 35 ta beton ustun oʻrnati
lib, kabel tortildi. Hududga tabiiy gaz yetkazib 
beruvchi 5,5 kilometr gaz quvuri taʼmirlandi. 

— Mahallamizga 100 ta simyogʻoch olib 
kelinib, 3,1 kilometr suv quvuri tortish ishlari 
boshlandi, — deydi “Qavatqalʼa” mahalla 
fuqarolar yigʻini raisi Nuratdin Kenjayev. — 
Shuningdek, koʻchalarga tungi yoritgichlar oʻr­
natilib, 4,6 kilometrga qum-shagʻal yotqizildi. 
Mahallamizdagi maktab yonida 20 sotix bogʻ 
yaratmoqdamiz. Yoshlar uchun oʻyingohlar 
qurilyapti. Koʻchalar obod boʻlgani sayin koʻn­
gillar ham obodlashmoqda.

Ichki yoʻllar muammosi bugungi kun­
ga kelib, ijobiy tomonga oʻzgardi. Max­
sus texnika yordamida yoʻllar tekislanib, 
qum-shagʻal toʻshaldi. Mahalladagi 3 kilo­
metr ichki tuproq yoʻlga shagʻal yotqizildi. 
1,6 kilometrda esa tuproq ishlari bajarildi.  
2 ming 400 metr piyodalar yoʻlakchasiga 
ham shagʻal toʻshaldi. Katta koʻchaga yoʻl 
belgilari oʻrnatildi. 

— Mahallamizning joriy yil “Obod mahalla” 
loyihasiga kiritilishi juda quvonchli voqea boʻl­
di, — deydi nuroniy otaxon Husinboy Ochilov. 
—  Hamma joyda obodonlashtirish, qurilish 
ishlari avj olgan. 30 yil oldin qurilib, juda achi­
narli holga kelib qolgan piyodalar yoʻlakchalari 
zamonaviy taʼmirlanmoqda. Ariqlarga beton 
qoplamalar yotqizilyapti.

Mahallada 2 ming 400 yillik tarixga ega 
Qavatqalʼa arxeologik madaniy meros maj
muasi joylashgan. Ayni paytda sayyohlarni 
yanada koʻproq jalb etish maqsadida qalʼa 
atrofida obodonlashtirish, yoʻllarni tekislash va 
zax suvlarni qochirish boʻyicha keng koʻlamli 
ishlar bajarildi. 

Kam taʼminlangan 8 oilaning turar joyi 
toʻliq, 195 ta uyning fasad qismi taʼmirlandi. 
Shuningdek, 12 ta xonadonning tom qismi 
shiferlanib, 20 tasi ushbu maqsad uchun qu
rilish materiallari bilan taʼminlandi.

— Uyimizni 2007-yili solgan edik, shundan 
beri tomni shiferlashga qurbimiz yetmadi, — 
deydi Oysha Jabbarova. — Yogʻingarchilik 
mavsumida qiynalardik, suv oʻtib ketardi. Dav­
latimiz yordami bilan uyimiz taʼmirlandi, endi 
yogʻingarchilikdan qoʻrqmaymiz. 

Minajatdin QUTLIMURATOV,
“Yangi O‘zbekiston” muxbiri

qanday kamsitish shakllarini bartaraf 
etish nazarda tutilgan.

Yangi Oʻzbekistonda bilimga va inno­
vatsiyalarga asoslangan ijtimoiy-iqtisodiy 
taraqqiyot bosqichiga oʻtish jarayonini 
amalga oshirishda asosiy eʼtibor intellek­
tual kapitalga, uning tashkiliy, huquqiy, 
iqtisodiy, ijtimoiy asoslarini shakllanti­
rish, ilm-fan bilan shugʻullanish huquq 
va erkinligini taʼminlashga qaratilmoqda. 
Inson huquqlari sohasidagi xalqaro maj
buriyatlarga sodiq qolgan holda, inson­
ning ilmiy tadqiqot erkinligi va huquqlari 
toʻla taʼminlanishiga qaratilgan islohotlar 
izchillik bilan roʻyobga chiqarilmoqda. 

Birinchidan, tobora globallashayot­
gan dunyoda Oʻzbekistonning inson qad
ri ulugʻlanadigan mamlakat sifatida oʻz 
oʻrniga ega boʻlishi, islohotlar markaziga 
inson qadr-qimmati qoʻyilishi ilmiy tad­
qiqotlarga boʻlgan huquq va erkinliklar 
kafolatlari kuchayishini ham taʼminla
moqda.

Ikkinchidan, referendum asosida 
qabul qilingan yangi tahrirdagi Konstitut­
siyamizda inson huquq va erkinliklariga 
bagʻishlangan normalar hajm va maz­
muni boʻyicha kengaytirildi. Jumladan, 
intellektual mulk qonun bilan muhofaza 
qilinishi mustahkamlab qoʻyildi. 

Uchinchidan, ilmiy tadqiqotga boʻl­
gan huquqni taʼminlashning qonunchilik 
asoslari kuchaytirildi. “Ilm-fan va ilmiy 
faoliyat toʻgʻrisida”gi, “Innovatsion faoli­
yat toʻgʻrisida”gi qonunlar va boshqa 20 
ga yaqin normativ-huquqiy hujjatlar qabul 
qilindi. 

Shuningdek, qabul qilingan dasturiy 
hujjatlarda, jumladan, 2017-2021-yillar­
da Oʻzbekistonni rivojlantirish boʻyicha 

Harakatlar strategiyasi, 2022-2026-yil­
larga moʻljallangan Yangi Oʻzbekis­
ton taraqqiyot strategiyasida ilmiy tad­
qiqotlarni rivojlantirishga alohida eʼtibor 
qaratildi. 

Toʻrtinchidan, ilmiy tadqiqotlarga boʻl­
gan huquqni amalga oshirishning insti­
tutsional asoslari rivojlantirildi. Ilmiy-tad­
qiqot loyihalarini amalga oshirish uchun 
maqsadli va tizimlashtirilgan mexanizm 
shakllanmoqda. Bunda Fanlar akademi­
yasi, innovatsiyalarni rivojlantirish, oliy 
taʼlim tizimi sohasidagi modernizatsiya 
muhim ahamiyat kasb etmoqda. Xalqaro 
ilm-fan markazlari bilan hamkorlik aloqa­
lari oʻrnatilmoqda.

Beshinchidan, ilmiy faoliyat bilan 
shugʻullanuvchi tadqiqotchilar, profe­
sor-oʻqituvchilar, doktorantlar hamda 
mustaqil tadqiqotchilar faoliyatini moddiy 
ragʻbatlantirish boʻyicha ijobiy natijalarga 
erishildi.

Oltinchidan, ilmiy faoliyat bilan 
shugʻullanuvchilarning huquq va erkinlik
lari, jumladan, ilmiy faoliyat turi, yoʻnali­
shi va vositalarini tanlash, ilmiy faoliyatni 
yakka tartibda yoki jamoaviy asosda olib 
borish, bajargan ishining darajasi va sifa­
tiga koʻra, moddiy ragʻbat olish, ilmiy loyi
halar boʻyicha tanlovlarda ishtirok etish, 
ilm-fan sohasida tadbirkorlik faoliyatini 
qonunchilikka muvofiq amalga oshirish 
kabi huquqlari qonun bilan mustahkam­
landi. 

“Oʻzbekiston — 2030” strategiyasi 
bilan ilm-fan sohasidagi huquq va erkin­
liklarni amalga oshirish uchun amaliy 
ahamiyatga ega boʻlgan muhim qadam 
qoʻyildi. Xususan, oliy taʼlim muassas­
alarida ilmiy tadqiqotlar natijadorligini 
oshirish va ilmiy salohiyatni 70 foizga yet
kazish belgilandi.

Fundamental tadqiqotlarni zamon 
talablaridan kelib chiqib yangi yoʻnalish­
lar bilan boyitish, ularni amalga oshirish 
uchun 3 trillion soʻm mablagʻ ajratish, 8 ta 
yetakchi xorijiy ilmiy maktablar bilan ham­
korlikni yoʻlga qoʻyish vazifasi qoʻyildi.

“Korxona — oliygoh — ilmiy tashkilot” 
klaster tizimini joriy etish orqali iqtisodi
yotning eng tez oʻsib borayotgan yoʻna
lishlarida amaliy tadqiqotlarni kuchaytirish, 
buning uchun davlat byudjetidan 4 trillion 
soʻm mablagʻ yoʻnaltirish, natijada 850 

turdagi innovatsion mahsulotlar ishlab 
chiqarish, 2,5 mingdan ziyod yangi ilmiy 
ishlanmalar yaratish nazarda tutilmoqda. 

Yosh tadqiqotchilarning ilmiy izlanish­
larini qoʻllab-quvvatlash, ilmiy tashkilot 
xodimlari ish haqini oʻrtacha 2 barobarga 
oshirish, qolaversa, ilmiy, amaliy, innovat­
sion va startap loyihalar yillik tanlovlari, 
stajyor-tadqiqotchilik, tayanch dokto­
rantura, doktorantura hamda maqsadli 
doktorantura kvotalari sonini koʻpaytirish 
nazarda tutilmoqda.

Yoshlarning intellektual salohiyatini 
oshirish, ularning ilmiy faoliyatini ragʻbat­
lantirish, ilmiy va innovatsion faoliyat, in­
tellektual oʻyinlar hamda chet tillarini oʻr­
ganishga jalb etish orqali kamida 2 million 
yigit-qizning iqtidorini rivojlantirish, har yili 
500 isteʼdodli yoshni xorijning nufuzli oliy
gohlariga oʻqishga yuborish rejalashti
rilmoqda.

Barcha yoʻnalishlarda innovatsion 
faoliyatni keng joriy etish, ilmiy tad­
qiqotlarni va innovatsion tashabbuslarni 
qoʻllab-quvvatlash, Oʻzbekistonning 
Global innovatsion indeksdagi Top-50 ta­
lik mamlakatlar roʻyxatiga kirishini taʼmin­
lash, har bir million aholiga toʻgʻri keladi­
gan tadqiqotchilar sonini 2 ming nafarga 
yetkazish, ichki va tashqi bozorlarda tijo­
ratlashtirish natijasida yaratiladigan yangi 
innovatsion ishlanmalar sonini 2 barobar­
ga oshirish vazifasi belgilanmoqda.

Davlatimiz tomonidan ilm-fanni 
qoʻllab-quvvatlashga qaratilgan maz­
kur chora-tadbirlar faqat bugungi kun 
uchun emas, balki keyingi oʻn yilliklar 
uchun jamiyat ravnaqi va farovonli­
gi poydevorini qurishga xizmat qiladi. 
Milliy fanning jahon faniga qoʻshilishi, 
Oʻzbekiston olimlarining jahon taʼlim, 
ilm-fan va innovatsiya markazlari bi­
lan faol hamkorlik qilishi, olamshumul 
kashfiyot va ixtirolarni amalga oshirish­
ga hissa qoʻshishi va bu ishlarda erkin 
boʻlishi yangi Oʻzbekiston taraqqiyotini 
harakatga keltiruvchi kuch boʻla oladi.

O‘tkirbek OCHILOV, 
Inson huquqlari bo‘yicha 

O‘zbekiston Respublikasi 
Milliy markazi bo‘lim 

boshlig‘i, yuridik fanlar 
doktori

TARAQQIYOTNI HARAKATGA 
KELTIRUVCHI KUCH

Keyingi yillarda barcha sohalarda amalga oshirilayotgan 
islohotlarning ilmiy asoslari taʼminlanishi samaradorlik uchun 
muhim mezon boʻlmoqda. Zero, ilm-fan jamiyat taraqqiyoti va 
farovonligining asosiy omilidir.
Oʻzbekiston zaminida yetishib chiqqan ulugʻ allomalar, buyuk 
mutafakkirlarning butun jahon ilm-fani, maʼrifati, madaniyati, 
ijtimoiy-iqtisodiy taraqqiyotiga qoʻshgan ulkan hissasi Birinchi 
va Ikkinchi Sharq Renessansi nomi bilan tarixga kirgan. Bugungi 
kunda olimlarni qoʻllab-quvvatlash, ularning haq-huquqlarini 
himoya qilish Uchinchi Renessans poydevorini yaratish yoʻlida 
davlatning ustuvor vazifalari hisoblanadi.

boshqa jinoyatlar urchimoqda. Raqamli 
savodxonlik darajasi pastligi uchun 
ayrim insonlar ularning toʻriga ilinib 
qolyapti.

Shularni nazarda tutib, taʼlim tashki­
lotlari, OAV va boshqa resurslar orqali 
raqamli maydonda kuzatilayotgan kiber­
jinoyatlarning oldini olish va saqlanish 
maqsadida mediasavodxonlik darslari 
va axborot maʼlumotlari tashkillashtiril­
gan. Ushbu tadbirlar natijasida aholi 
orasida raqamli shaxsiy maʼlumotlarni 

uchinchi shaxslarga bermaslikdan tortib, 
fishing va boshqa kiberjinoyatlarning ol­
dini olishga qaratilgan zaruriy koʻnikma­
lar shakllantirilmoqda.

“Raqamli Oʻzbekiston — 2030” 
strategiyasini muvaffaqiyatli amalga 
oshirishning eng muhim shartlaridan 
biri ham aholining raqamli savodxonli
gini yuksaltirishdan iborat. Chunki aho
lining baʼzi qatlamlari raqamli dunyoda 
zamonaviy onlayn xizmatlardan foyda
lanishni bilmagani uchun koʻp manfaat­
lardan bebahra qolmoqda.

Endilikda davlat xizmatlarining katta 
qismi mahallalardan turib onlayn koʻrsa­
tilishi koʻzda tutildi. Bu boʻyicha vazifalar 
strategiyalar, davlat dasturlarida belgi­
lab qoʻyildi va ular bosqichma-bosqich 
amalga oshirilmoqda.

Yoshlar orasida raqamli savodxonlikni 
targʻib etish hamda kompyuter dasturlash 
va IT sohani rivojlantirish  maqsadida “Bir 
million dasturchi” loyihasi joriy qilindi. Ush­
bu loyiha doirasida yoshlarga dasturlash 
tillari oʻrgatilmoqda. 

2019-2022-yillarda “Bir million oʻzbek 
dasturchisi” loyihasi doirasida raqam­
lashtirish boʻyicha boshlangʻich bilimga 
ega boʻlib, sertifikatlarni qoʻlga kiritgan­
lar soni 1 milliondan ortiqni tashkil etdi. 
Loyihaning keyingi mantiqiy bosqichini 
amalga oshirish maqsadida uzbekco
ders platformasi orqali “Coursera” on­
layn kurslarida yoshlar uchun taʼlim 
olish imkoniyati yaratildi.

Shu bilan birga, 2023-2024-yillarda 
platformaning barcha kontentlaridan 
foydalanish imkoniyatini beruvchi pro­
fessional kurslar uchun litsenziyalar 
olinadi. 2023-2025-yillar davomida 1,2 
million yigit-qiz 8 ta yoʻnalish boʻyicha 
onlayn kurslarda oʻqitiladi.

Muxtasar aytganda, raqamli savod
xonlik — zamonaviy dunyoda hayot 
uchun, raqamli texnologiyalar va internet 
resurslaridan xavfsiz va samarali foy­
dalanish uchun zarur bilim, koʻnikma va 
malakalar toʻplami. Ushbu sohadagi kom­
pleks ishlar natijasida IT sohaga qiziqish 
va kelajakda ushbu kasb egalari boʻlib ye­
tishib chiqish poydevori qurilmoqda.

“ENDI YOG‘INGARCHILIKDAN 
QO‘RQMAYMIZ”

Qoraqalpog‘istonda aholiga munosib 
turmush sharoiti yaratilmoqda
Toʻrtkoʻl tumanida yashaydigan 220 mingdan ortiq aholi 
turmushidagi oʻzgarishlarni, yangilanish jarayonlarini har bir 
mahalla, har bir manzilda uchratish mumkin. 

RAQAMLI SAVODXONLIK
hayotimizni qanday o‘zgartirishi mumkin?

Ilgari XXI asrda dunyoni raqamlar boshqaradi, deyishsa, 
ertakdek tuyulardi. Bugun esa bu oddiy tushunchaga aylandi. 
Shu asnoda aholi raqamli dunyodan erkin foydalana olyaptimi 
yoki yoʻqmi, degan savol tugʻiladi.

Gulbahor SAIDG‘ANIYEVA,
Oliy Majlis Qonunchilik 
palatasi deputati

2019-2022-yillarda “Bir million oʻzbek dasturchisi” 
loyihasi doirasida raqamlashtirish boʻyicha 
boshlangʻich bilimga ega boʻlib, sertifikatlarni 
qoʻlga kiritganlar soni 1 milliondan ortiqni 
tashkil etdi. Loyihaning keyingi mantiqiy 
bosqichini amalga oshirish maqsadida 
uzbekcoders platformasi orqali “Coursera” 
onlayn kurslarida yoshlar uchun taʼlim olish 
imkoniyati yaratildi.

Buyuk o‘zbek yo‘li

Bularning bari oddiy soʻzlar emas. Har 
bir soʻzning ostida butun jamiyat, barcha 
fuqarolarning mamlakat va millat oldidagi 
masʼuliyati turibdi. 

Davlat va shaxs oʻrtasidagi munosa­
batlar bugun kechayotgan islohotlar tufayli 
yanada mustahkamlanib bormoqda. Yan­
gidan-yangi gʻoyalar, bundan 6-7 yil ilgari 
xayolimizga ham kelmagan tub oʻzgarishlar 
jamiyat hayotini mutlaqo oʻzgartirib yubor­
moqda. Shuning uchun xalqimizning ak­
sariyati davlat va u yuritayotgan siyosatdan 
qoniqish hosil qilmoqda. 

Yangi jamiyatni barpo etishning huquqiy 
bazasi yaratildi. Davlatning xalq bilan bar­
cha sohalardagi munosabatlarida ochiqlik, 
erkinlik, manfaatlar muvozanatini saqlash, 
xalq manfaatlari roʻyobi uchun masʼullik his­
siga ustuvorlik berish, inson farovonligini va 
jamiyatning barqaror rivojlanishini taʼmin­
lash, ijtimoiy adolat va birdamlik tamoyillar­
iga amal qilish har bir fuqaromiz hayotining 
ajralmas qismiga aylanib boʻldi. Millat jips
lashmoqda.

Muhimi, davlat va xalq manfaatlari roʻyo­
bida uzviy mushtaraklik paydo boʻlmoqda. 
Davlat xalq manfaati, sogʻlom ehtiyojla-
rini taʼminlashda masʼulligini his etayot-
ganini har qadamda sezdirmoqda. Xalq 
esa bu jarayonning nafaqat kuzatuvchi-
si, faol ishtirokchisiga ham aylandi. Biz 
kutgan eng katta yutuq ham ana shunda. 

Yaqinda Patrik Jozef Byukenenning 
“Gʻarbning oʻlimi” asarini oʻqidim. Unda har 
birimizni bahsga chorlaydigan, adolat yu­
zasidan bildirilgan, baʼzan esa muallifning 
subyektiv fikrlari juda koʻp. Uning bugun 
butun dunyoni titratayotgan umumbashariy 
muammolar, ommaviy axloqsizlik, qadriyat­
lar barbod boʻlib borayotgani haqidagi mu­
lohazalari hech kimni befarq qoldirmaydi, 
degan xulosaga keldim.

Haqli taʼkidlanishicha, bugun Gʻarb 
tamadduni yangi mingyillik boshiga kelib 
tarixiy rivojlanishning gʻoyat ziddiyatli va 
murakkab bosqichini boshdan kechirayot­
gani, azaliy qadriyatlar oʻrnini faqat shaxsiy 
manfaat, aysh-u ishrat, huzur-halovat mayl­
lariga yoʻgʻrilgan “yangi axloq va eʼtiqod” 
egallayotgani, axloqiy qadriyatlar huquqiy 
meʼyorlar bilan almashtirilayotgani, bir 
soʻz bilan aytganda, Gʻarb tamaddunining 
demografik, milliy-etnik hamda maʼnaviy 
asoslari yemirilayotgani, hatto AQSHdek 
qudratli davlat ham davr tahdidlariga dosh 
bera olmayotgani yaqqol koʻzga tashlan­
moqda. 

Patrik Jozef Byukenen taʼkidicha, Gʻarb 
davlatlari taraqqiyotini belgilab berayotgan 
liberalizm taʼlimoti zamon talablaridan ortda 
qolmoqda, gʻarbona individualizmning taʼ­
sirida jamoaviy masʼullik barham topyapti, 
jamiyatdagi ijtimoiy-siyosiy, madaniy taba
qalanish xatarli tus olyapti, erkinlik masʼuli­
yatsizlikka, plyuralizm esa turli xalqaro qad
riyatlar qorishuviga olib kelyapti. Bir soʻz 
bilan aytganda, bugun Gʻarb dunyosi boshi 
berk koʻchaga kirib qolmoqda. 

Ana shunday xavf-xatarlar bugun darvo­
zamiz eshigini ham qoqib turibdi. Bunday 
xatarli vaziyatdan chiqish, milliy sofligimizni 
saqlab qolishning iloji yoʻqqa oʻxshab koʻri
nadi. Biroq bugun qoʻl qovushtirib oʻtiradi­
gan zamon emas. 

Shiddatli boshlangan va davom etayot­
gan bugungi mafkuraviy kurashda gʻolib 
boʻlishning oʻzi boʻlmaydi. Buning uchun, 

eng avvalo, jamiyat aʼzolari tafakkur tarzini 
isloh etish, ularda dunyoda roʻy berayotgan 
voqea-hodisalarni tahlil etish koʻnikmasini 
hosil qilish, siyosiy madaniyatini oshirish 
lozim, deb oʻylaymiz. 

Xoʻsh, bu ishlardan koʻzlangan asosiy 
maqsad nimadan iborat boʻlishi kerak? 
Bosh maqsad millat jipsligini taʼminlash 
boʻlishi shart. Millat jipsligini esa ijtimoiy 
masʼulliksiz amalga oshirib boʻlmaydi. Bu 
— aksioma. 

“Oʻzbek tilining izohli lugʻati”da “jipslik” 
soʻzi “zichlik”, “bir-biriga yaqinlik”, “birdam­
lik” maʼnolarini bildirishi aytiladi. Umuman, 
“jipslashmoq”, “jipslik” soʻzlari “birlash­
moq”, “ahil boʻlmoq”, “bir jon, bir tan boʻlib 
birlashgan”, “birdam”, “yonma-yon” tushun­
chalarini beradi. “Ijtimoiylashmoq” soʻzi 
“umumlashmoq”, “jamiyatning, jamoatchilik
ning ehtiyojlari uchun ixtiyoriy (evazsiz) 
xizmat etish”, “jamiyat bilan bogʻlanganlik” 
maʼnolarini beradi. “Masʼullik” esa ongli 
intizom, umumiy ish uchun masʼullik hissi, 
hisob berish degani. 

Millat jipslashmoqda, degan soʻz zamiri­
da katta haqiqat bor. Negaki, avvallari 
fuqarolarimiz katta-katta ijtimoiy-siyosiy 

tadbirlarda kuzatuvchi sifatida qatnash-
gan boʻlsa, bugun oʻsha tadbirlarning 
bevosita, faol ishtirokchilariga aylandi. 
Bunday hol yangi tahrirdagi Konstitutsi­
ya loyihasini, davlat ahamiyatiga ega yirik 
dasturlar, jumladan, “Oʻzbekiston — 2030” 
strategiyasini muhokama va qabul qilish ja­
rayonlarida yaqqol koʻrindi. 

Biroq nazarimizda, hali bu borada qiladi­
gan ancha ishlarimiz bor. Doim oʻylayman: 
qani endi odamlarimiz ishda ham oʻzini toʻy­
da, futbolda, turli bayramlarda qatnashgan­
dek safarbar eta olsa. Shu oʻrinda bugun 
bizga bedorlik va ogohlik yetishmayotgan­
ga oʻxshaydi. 

Bedorlik tashvishli holatga tushish 
emas. Bedorlik har birimizning bugunga 
belgilangan vazifamizni bajara olmasligimiz 
tufayli oʻzimizdan qoniqmaslik holatiga 
tushushimizdir. Aslida, har qanday inson 
bugungi kunidan toʻliq qoniqish hosil qilishi 
uning taraqqiyotdan toʻxtagan pallasi, de
yish mumkin. 

Jamiyat taraqqiyoti, shaxs barkamol­
ligi toʻxtovsiz oʻsib boruvchi ehtiyojlar tu­
fayli sodir boʻladi. Agar biz doimiy oʻsib 
boruvchi ehtiyoj, xohish, istak-maylla
rimiz, ayni paytdagi harakatimiz dara-
jasidagi mutanosiblikni taʼminlay olma-
sak, koʻzlagan oliy maqsadlarimizga eri
shishimiz qiyin boʻlaveradi.  

Ana shu mutanosiblik har birimizda be­
dorlik kayfiyatini uygʻotadi, bizni gʻaflatdan 
qutqaradi. Gʻaflatdagi odamdan xavf ku
tish mumkin. Chunki u koʻpincha jami-
yatdan ajralib qoladi. Uning ijtimoiy faol-
lik darajasi juda past boʻladi, yangilikka 
va shuning asosida oʻzining oʻzgarishi-
ga befarq odamdir. Demak, har birimizda­
gi gʻaflatdan qutulish bedorlik kayfiyatiga 
tushishimizdagi ilk qadamdir. Shu maʼnoda 
bedorlikni millatni jipslashtiruvchi kuch sifa­
tida talqin qilsa boʻladi.  

Millat jipsligini taʼminlashga yordam 
beruvchi omillardan yana biri barchamiz 
uchun suv va havo kabi kerak boʻladigan 
xayrixohlik masalasidir. “Menga nima”, 
“Buning menga aloqasi yoʻq” qabilida-
gi fikrlar bilan millat jipsligini taʼminlab 
boʻlmaydi. Oʻzbek xalqida “Bir yoqadan 
bosh chiqarib”, degan ajoyib xitob bor. Qad­
riyatlar yemirilib, axloqsizlik alomatlari tobo
ra koʻpayib, ayrimlarda jamiyat va millat 
oldidagi masʼullik hissi kamayib borayotgan 
bugungi kunda, nazarimizda, bir-birimizga 
nisbatan xayrixohlik muhitini yaratish milliy 

jipslikni taʼminlovchi muhim omilga aylan­
moqda. 

Xayrixohlik odamlar oʻrtasida bir-biriga 
mehr-oqibatni oshiruvchi, yaxshi-yomon 
kunlarda tanishu begonalar oʻrtasida mam­
lakat va millat manfaatlari yoʻlida barchani 
yaqinlashtiradigan kuchdir. Xayrixohlik 
odamlarda u yoki bu narsaga muhtojlik 
sharoitidagi jonsaraklik, atrofdagilar-
ga yordam qoʻlini choʻzishga boʻlgan 
maʼnaviy masʼullikdir. 

Gap bu yerda odamlar oʻrtasidagi mod­
diy muhtojlik toʻgʻrisida ketayotgani yoʻq. 
Biz kishilar oʻrtasidagi maʼnaviy-ijtimoiy 
xayrixohlik haqida fikr yuritayotgani­
mizni hurmatli oʻquvchilarimiz 
anglab turibdi, deb oʻylaymiz. 

Jadid bobomiz Abdulla Avloniy 
bunday yozadi: “Xayrixohlik 
deb, nima ila boʻlsa boʻlsun, 
bir-birimizga foyda yeturmakni 
aytilur. Xayrixohlik bir-birimiz-
ga qarshu ishlatiladurgan bir 
vazifayi insoniyadurki, kishi 
oʻz nafsiga loyigʻ koʻrmagan 
bir ishni boshqa bir musulm-
on qarindoshiga munosib 
koʻrmasdan egri yoʻllardan, 
yomon ishlardan kuch yetga
nicha qaytarmak va yordam qil-
mak lozimdur. ...Boy faqirga, faqir 
boyga, muallim shogirdga, shogird 
muallimga, ota-ona farzandga muh-
tojdir. Shuning uchun har kim oʻz ustiga 
yuklangan vazifasini toʻgʻrilik va xayrixohlik 
ila ado qilmak(i) lozimdir. Shariatda imon-
lik kishilarga dunyo rohati va oxirat saodati 
uchun qoʻldan kelgancha milliy xizmat va 
yordam qilmak vojibdir”. 

Jadid allomamiz Mahmudxoʻja Beh­
budiy “Millatlar qanday taraqqiy etarlar” 
maqolasida bunday deydi: “Rus, armani, 
yahudiy va boshqa Rusiyadagi vatandosh-
larimizni boylari doimo oʻz millatlari uchun 
katta xayr va ehsonlar qiladurlar, inchunin, 
Kafkoz, Qirim, Qozondagi musulmon bi-
rodarlarimizni boylari, ulamosi va ahli qala-
mi, sohibi fikri oʻz birodarlarigʻa mol, oqcha, 
qalam va ilm ila iona qiladurlar. 

Ammo bizni Turkistonda bu ishlardin 
soʻylamoqqa hanuz navbat kelgani yoʻq. 
Har kim oʻz nafʼi va oʻz shaxsiy ishi ila sar-
gardon, umumiy yoinki diniy va milliy ishlar-
ni oyandasi uchun, millatni zamona odam-
laridek taraqqiy etmogʻi uchun, xaloyiqni is-
loh ahloqi uchun gʻam tortuvchi va harakat 
etuvchi yoʻqdir”. 

Jadid bobolarimizning shunchalar dara­
jada kuyinganini tushunish lozim. Gap mil­
lat birlashuvi, jamiyat taraqqiyoti uchun boy 
ham, kambagʻal ham birdek masʼul ekani 
ustida ketmoqda. 

Xizmat safari bilan koʻplab viloyatlarda 
— uzoq-uzoq qishloq, ovullarda boʻlaman. 
Tadbirkor, ishbilarmon kishilarimizning, 
xalqimiz ogʻirini yengil, uzogʻini yaqin 
qilayotgan millatparvar vatandoshlari
mizning qishlogʻi, mahallasi uchun 
xayr-saxovatlarini koʻrib quvonaman. 

Sirdaryo viloyatining Sayxunobod tu­
manidagi “Oʻzbekiston” mahalla fuqarolar 
yigʻinida yashovchi tadbirkor Gavhar Hu­
sanova oʻz hisobidan ikki qavatli kutubxona 
qurganini koʻrib, koʻnglimiz togʻdek oʻsdi. 
Olmaliq shahrilik Abdurashid Hasanovning 
oʻz mahallasida minglab adabiy-badiiy, ilm­
iy-maʼrifiy kitobni toʻplab alohida ziyoxona 

tashkil etganiga guvoh boʻlib, millat va 
mamlakat manfaatlari yoʻlida fidoyilik qiladi­
gan vatanparvarlarimiz koʻpligidan xursand 
boʻldik. 

Ishbilarmon va tadbirkorlarga koʻp­
lab imtiyoz va imkoniyat yaratib berilayot­
gan bir paytda yurtimizda kundan-kun­
ga koʻpayayotgan boylarimizning Vatan 
taraqqiyoti, maʼrifatli jamiyatni barpo etish 
yoʻlida fidoyilik, jasorat koʻrsatishi ommaviy 
tus olishini juda istardik. 

Yuqorida qayd etganimizdek, dunyo 
axloqsizliklar, gʻoyaviy-mafkuraviy tahdid­
lar iskanjasida tobora boʻgʻilib bormoqda. 
Axloqsizliklarning turli koʻrinishlari nish 
urayotgan va katta moddiy foyda kel
tirayotgan turli restoranu toʻyxonalar 
qurayotgan, ularning safini koʻpayti

Shu omillar sirasida ijtimoiy masʼullik 
masalasi borki, jamiyat va davlat taqdiri, 
kelajakda mavjudligi oʻsha ijtimoiy hodisa­
ga bevosita bogʻliq. Unutmaslik lozimki, har 
bir kishi oʻzi uchun muhim biror maqsadga 
erishish yoʻlida harakat qilish usulini tan­
lashda erkin ekaniga qaramay, shaxsiy 
hayoti butun jamiyat hayoti, boshqalar ol­
didagi masʼullik hissi bilan uzviy bogʻliqdir. 

Darhaqiqat shunday. Chunki biz ochiq, 
demokratik, dunyoviy davlat barpo etmoq
damiz. Davlatning oʻz xalqi oldida yashi­
radigan hech narsasi yoʻq. Xalq farovonligi, 
tinchligi va xotirjamligi, kelajakda amalga 
oshiriladigan barcha ishlar ularning oʻzi 
bilan bamaslahat bajarilmoqda. Shunday 
ekan, siyosat, iqtisodiyot, ijtimoiy so-
halardagi ochiqlik fuqarolarning, bir 
tomondan, jamiyat va davlat oldidagi 
masʼulligini, boʻlak tarafdan, rahbari-
yatning insonlar oldidagi javobgarligini 

yanada oshirmoqda. 
Aslida, ijtimoiy masʼullik insonning 

maʼnaviy xulqi bilan bogʻliq holatdir. 
Boshqacharoq aytganda, ijti-

moiy masʼullik har birimizdan 
talab etiladigan maʼnaviy 
burch va unga sodiqlikdir. 
Maʼnaviy burch axloqimiz, 
tarbiyamiz, tafakkur tarzimiz, 
qarashlarimizning real hayot
da amalga oshishidir. 

Maʼnaviy burch shaxsni 
baʼzan huzur-halovatdan, tur­
mush lazzatlaridan mahrum 
etishi mumkin. Haqiqatan, in­

son tabiatan doimo barcha nar­
salar, oldida turgan muammolar­

ni hech qanday qiyinchiliksiz, joni­
ga jabr qilmasdan hal qilishga moyil. 

U dunyo lazzatlariga ega boʻlishni 
istaydi. 
Shu oʻrinda buyuk mutafakkirimiz 

Al-Faqih Abu Lays As-Samarqandiyning 
quyidagi fikrlaridan iqtibos keltirishni lozim 
topdik: “Har qanday jamiyatda insonning 
yengil hayot yoʻlidagi harakati ulamolar­
dagi tama, kambagʻallardagi hirs, taniqli 
odamlarda hayoning ozligi, qarilar oʻzlarini 
yoshlardek tutishi, erkaklarning ayollarga 
va ayollarning erkaklarga oʻxshashi, zo-
hidlarning dunyo ahli eshiklariga kelishi, 
bandalardagi johillik tufayli yuzaga keladi”. 

Ammo real dunyoning oʻz qonun-qoida­
lari bor. Dunyo faqat lazzat-u yengil hayot­
dan iborat emas. Ijtimoiy masʼullik, yuqori­
da aytganimizdek, maʼnaviy burch bilan 
uygʻunlashgandagina aniq natijasini koʻr­
satishi mumkin. Xoʻsh, insonda maʼnaviy 
burch qachon va qay tarzda shakllanadi? 

Bu juda qiyin jarayon. Maʼnaviy burch, 
avvalo, oila, jamiyat tomonidan qabul qi­
lingan tartib-qoidalar asosida shakllanadi. 
Biroq bu eng asosiysi emas. Eng muhimi, 
inson maʼnaviy burchini jamiyatda sodir 
boʻlayotgan voqea-hodisalarga muno-
sabatini shakllantirish asnosida sezadi 
va amal qiladi.  

Demak, maʼnaviy burch ijtimoiy masʼ­
ullikning ratsional qaymogʻi. Har bir shaxs 
oʻz maʼnaviy burchini anglamas ekan, uni 
ijtimoiylashtirish va bu jarayonda maz­
kur individning masʼulligini oshirishning 
hech iloji yoʻq. Buning uchun inson dun­
yoga adolat nazari bilan qarashi lozim. 
Chunki bugun dunyo boshqacha jilo­
lanyapti. Gʻoyaviy-mafkuraviy tahdid-u 
axloqsizliklar ummoniga aylanib bo-
rayotgan dunyoni maʼnaviy masʼullik 
chigʻirigʻidan oʻtkazmasdan tahlil qilar 
ekanmiz, hech shubhasiz, xatoga yoʻl 
qoʻygan boʻlaveramiz. 

Qolaversa, baribir millatni jips­
lashtiradigan, har birimizda ijtimoiy masʼul­
lik hissini uygʻotadigan bir kuch borki, uning 

JIPSLASHAYOTGAN MILLAT VA 
IJTIMOIY MAS’ULLIK

Abduxalil MAVRULOV, 
tarix fanlari doktori, 
professor

Millat jipsligi juda koʻp omillarga bogʻliq. 
Jamiyatdagi ijtimoiy-siyosiy, iqtisodiy, maʼnaviy-
maʼrifiy, gʻoyaviy-mafkuraviy jarayonlar qay 
tarzda amalga oshishi, bunda inson ehtiyojlari 
qondirilishidan to manfaatlari himoya 
qilinishigacha boʻlgan barcha holatlar, 
shubhasiz, milliy birlik, milliy jipslikni 
taʼminlovchi taʼsirchan faoliyatdir. 

toʻgʻrisida bugun baralla aytmaslik mumkin 
emas. Bu — kuchli maʼnaviyat.  

Aslida, maʼnaviyat oʻzini oʻzi kuchayti­
rishga imkoni bor kamdan-kam fenomen 
hodisadir. Uning ichki quvvati bor. Bu quv­
vat har bir xalqning tarixi, milliy anʼanalari, 
urf-odatlari, millatning tafakkur tarzi, men­
talitetida aksini topadi.  

Biroq bugungi kunga kelib, jamiyatning 
ijtimoiy-maʼnaviy jihatdan barqarorligini 
taʼminlashda, odamlar maʼnaviy olamini 
shakllantirishda eng muhim rolni oʻynashi 
lozim boʻlgan maʼnaviyatning oʻzi eʼtiborga 
muhtojligi sezilib qolyapti. Bunda jahoniy 
globallashuv jarayonining taʼsiri, ayniqsa, 
kuchli boʻlmoqda. Globallashuv, shubhasiz, 
ijobiy jihatlari bilan birga dunyo xalqlarining 
oʻzligini saqlab qolish jarayonlariga jiddiy 
salbiy taʼsirini koʻrsatmoqda. 

Bu jarayon yoshlarda vatanparvarlik 
tuygʻusini yemirishda, gʻayriaxloqiy tamo
yillar urchishiga, eʼtiqod, anʼanalarni dunyo 
xalqlari ijtimoiy ongidan oʻchirib tashlashda 
asosiy kuch boʻlmoqda. Afsuski, uning taʼsi­
ri mamlakatimizda ham sezilmoqda. 

Shu masalaga diqqat qaratgan atoq­
li adib Chingiz Aytmatov bunday deydi: 
“Ayni chogʻda milliy axloq-odob, koʻnikma, 
strategik ideallarga mutlaqo yot boʻlgan 
va har kuni muvaffaqiyatli ravishda targʻib 
qilinayotgan “bozor maʼrifati”, “yangicha tur-
mush tarzi”, afsuski, odamlar ongiga singdi-
rilyapti. Shunday kunlarga ham yetib keldik. 
Yana bundan besh battar boʻladi. Bu ham 
achchiq haqiqat. Masalan, mutaxassislar 
oʻtkazgan tajribalarda isbotlandiki, hatto 
qoʻgʻirchoq qurol-yaroqni oʻynab voyaga 
yetgan bolakayning ruhiy olami janjalkash-
lik, jizzakilik, tajovuzkorlik jihatlari bilan 
yaqqol ajralib turar ekan. Oʻzimiz bilib-bil-
masdan bolalarimizni yoshlik chogʻidan 
zoʻravonlikka ishtiyoq ruhida tarbiyalayap-
miz”. 

Shu oʻrinda yana bir juda zarur masala 
xususida fikrlashishni lozim topdik. Keyin­
gi paytlarda “maʼnaviyat bizga nima uchun 
kerak”, degan gaplar koʻpayib bormoqda. 
Oʻzini demokrat deb, “kreativ” fikrlovchi si­
fatida birovlarga koʻrsatishni yaxshi koʻradi­
gan ayrim kimsalar tomonidan tarqatilayot­
gan shunga oʻxshash gaplar aslida millat 
jipsligini buzishga qaratilgan amal ekanini 
xalqimiz allaqachonlar bilib boʻlgan. 

Shuning uchun biz bugun maʼnaviyat 
va axloq xususidagi, ularning millat va 
jamiyat taraqqiyotini taʼminlovchi kuch 
ekani bilan bogʻliq fikrlar butun jami-
yatning, har bir fuqaroning mustahkam 
eʼtiqodiga aylanishini istar edik. Ana shu 
gʻoyaning roʻyobi, fikrimizcha, jamiyatda ij­
timoiy masʼullik tufayligina amalga oshishi 
mumkin. 

Ijtimoiy masʼullik bugun Oʻzbekiston 
jamiyatini yanada barqarorlashtirishning 
oʻta zarur omiliga aylanib bormoqda. Ijti-
moiy masʼullik deganda shaxs xulq-at-
vori, axloqiy fazilatlari ustidan ijtimoiy 
nazoratni amalga oshirishni tushu
nish toʻgʻri boʻlardi. Masʼullik insonda 
oʻz-oʻzidan paydo boʻladigan sifat emas. 
Masʼullik, ayniqsa, ijtimoiy masʼullik har 
birimizdan yuksak madaniyat, maʼnaviyat, 
bilim, siyosiy savodxonlikni talab qiladi. 

Ijtimoiy masʼullik hissi yoʻq shaxslar odat­
da turli fisq-u fasod, gʻiybatga oʻch boʻladi. 
Ularni koʻpincha sogʻlom fikr, jamiyatdagi 
real holatlar emas, aksincha, yolgʻonga 
yoʻgʻrilgan subyektiv xulosalar boshqaradi. 
Bundaylarda odatda jamiyatdan norozilik, 
oʻzlari tahlil qila olmaydigan narsalardan 
soxta xulosalar chiqarish va ularni jamoat 
fikri tarzida tarqatish ilinji koʻp boʻladi. 

Shuning uchun biz maʼnaviyat, ijtimoiy 
axloq, ularning shaxs, jamiyat, davlat va 
millat taraqqiyoti uchun oʻta zarur fenomen 
hodisalar ekani toʻgʻrisida yakdil kelishuvga 
erishsak, ana shunda oldimizga qoʻygan 
qiyin, ammo milliy taqdirimizga daxldor 
barcha vazifalarni uddalay olardik. Bunday 
yakdillik aslida millatni jipslashtiradigan, 
buning uchun barchada ijtimoiy masʼullik 
hissini shakllantiradigan hodisadir.

rishga milliardlab pul sarflayotgan tad-
birkorlarimiz sarmoyalarining muayyan 
qismini kutubxona, kitob doʻkoni, turli 
ziyoxonalar barpo etishga ajratayotgani 
haqidagi maʼlumotlarning kundan-kun-
ga, yildan-yilga koʻpayib borishini koʻ
rish oddiy mehnatkash vatandoshlarim-
iz orzu-istaklari emasmi?  

Bu bilan biz farzandlarimiz kelajagini 
oʻylagan, istiqboli yoʻlida fidoyilik qilgan 
boʻlamiz. Axir biz oldimizga ulkan vazi­
falar, istiqbolli rejalar qoʻyganmiz. Uchinchi 
Renessansni barpo etish oddiy ish emas. 
Uni haqiqiy vatanparvarlargina qura oladi. 
Savodsiz va avom xalq bilan mamlakat va 
millat ravnaqiga erishish mumkin emas. 

Qolaversa, milliy jipslik kuchli vatan­
parvarlikni taqozo etadi. Tom maʼnoda­
gi vatanparvarlik inson, ayniqsa, yoshlar 
ongu shuuriga tabiiy ehtiyoj sifatida singdi­
rilishi lozim. “Vatanni sevaman”, “Vatan 
mening yuragimda” kabi soʻzlar kerak. 
Ammo ular real kuchga aylanmas ekan, 
quruq shior boʻlib qolaveradi. 

Haqiqiy vatanparvar tom maʼnoda milliy 
gʻurur egasi. U hech qachon yurti, millati 
manfaatlarini arzon xohish-istaklariga al­
mashmaydi. Uning uchun vatan muqad
das. Har bir saʼy-harakati ana shu muqad
das tuygʻular roʻyobi uchun sarflanadi. Shu 
maʼnoda millatni jipslashtirish soʻzda 
emas, amaldagi vatanparvarlikda aksini 
topadi. 

Millat jipsligi juda koʻp omillarga bogʻliq. 
Jamiyatdagi ijtimoiy-siyosiy, iqtisodiy, 
maʼnaviy-maʼrifiy, gʻoyaviy-mafkuraviy ja­
rayonlar qay tarzda amalga oshishi, bunda 
inson ehtiyojlari qondirilishidan to manfaat­
lari himoya qilinishigacha boʻlgan barcha 
holatlar, shubhasiz, milliy birlik, milliy jips
likni taʼminlovchi taʼsirchan faoliyatdir. 

32023-yil 31-oktabr, 226-sonYANGI O‘ZBEKISTON Davr nafasi

Boshlanishi 1-betda



Islohot odimlari

Joriy yil 11-sentabr kuni Prezidentimiz 
farmoni bilan tasdiqlangan “Oʻzbekiston — 
2030” strategiyasi kelgusi yetti yillikda ush­
bu yoʻnalishda ham aniq maqsadlarni qam
rab olgan salmoqli dasturiy hujjat boʻldi. 
Unda suv resurslarini tejash va atrof-muhit­
ni muhofaza qilish masalasiga alohida eʼti­
bor qaratilgan.

Quyosh nuri qudrati
Qayta tiklanuvchi energiya turlari ichi­

da quyosh energiyasi Oʻzbekiston min
taqasida juda qulay, uning yalpi salohiyati 
98,6 foizni tashkil etadi. Aytish kerakki, bu 
energiyadan unumli foydalanish bizga be­
gona emas. Chunki uzoq tumanlarimizda 
hanuzgacha quyoshdan meva-sabzavot, 
yem-xashak quritish, suv isitish va boshqa 
maqsadlarda foydalanib kelinadi. 

Tadqiqotlarga koʻra, Oʻzbekistonda qay­
ta tiklanuvchi energiya manbalarining tex­
nik salohiyati 180 million tonna neft ekviva­
lentini tashkil etib, yillik energiya resurslari­
ga talabdan uch marta ortiqdir. 

Quyosh energiyasi qayta tiklanuv­
chi energetikaning eng istiqbollisi hi­
soblanadi. Yarimoʻtkazgichli oʻzgartir­
gichlar orqali quyosh nurlanishini toʻgʻri­
dan-toʻgʻri elektr energiyasiga aylanti
rish bugun tobora ommalashmoqda. Iqti­
sodiyot tarmoqlari, ijtimoiy soha obyekt
lari hamda aholi turar joylarida quyosh 
va shamol energiyasidan foydalanish 
borasida qator ustuvor loyihalar amalga 
oshirilmoqda. Jumladan, 2021-yilda ilk 
bor Navoiy viloyati Karmana tumanida 
100 megavatt quvvatli quyosh fotoelektr 
stansiyasi ishga tushirildi. 

— Turkiya texnologiyasi asosida zavod 
barpo etildi, — deydi “Qamashi oltin bo­
shoq” agroklasteri rahbari Valijon Rahimov. 
— Hozir kuniga 60 tonnadan ortiq un ish­
lab chiqarilmoqda. Avvallari faqatgina gʻalla 
ekib, 11 ming tonnadan ortiq hosilni bozor­
ga yetkazib berardik. Bugun esa un ishlab 
chiqaryapmiz. 400 dan ortiq fermer bilan 
fyuchers shartnomalar tuzganmiz. Yetarli 
miqdorda bugʻdoy jamgʻardik. Ayni payt­
da nafaqat Qamashi, balki qoʻshni Gʻuzor, 
Shahrisabz, Yakkabogʻ tumanlari bozor­
larini ham un bilan taʼminlayapmiz. Hozir 
yana bir loyiha — non va non mahsulotlari 
tayyorlash sexini ishga tushirish harakati
damiz. 2024-yilda bu rejamiz amalga oshib, 

asosan, yurtimizda quyosh energiyasidan 
foydalanish imkoniyati yuqori ekani ham­
da investorlarga qulay sharoit yaratilgani, 
ularning huquqlari muhofazalanganini ang
latadi. Qayta tiklanuvchi energetika sohasi­
ga xorijiy tadbirkorlar kirib kelishi sohada 
raqobat muhitini yuzaga keltiradi. Bu esa 
qayta tiklanuvchi energiya manbalariga doir 
qurilma, stansiya va butlovchi jihozlar ar­
zonlashuviga olib keladi. Xorij tajribasidan 
samarali foydalanish imkoniyatini oshiradi. 

“Yashil” energetika uchun 
kadrlar zarur 

Ijtimoiy-iqtisodiy rivojlanishning muhim 
omili boʻlgan energetika tizimini moder
nizatsiya qilish, sohaga zamonaviy tex­
nologiyalarni tatbiq etish, energiya hosil 
qilishning muqobil manbalaridan kengroq 
foydalanish borasidagi izchil islohotlarda 
davr bilan hamnafas holda bilimli mutaxas­
sislar tayyorlash zarurati yuzaga keladi. 

Shu bois, jumladan, Toshkent davlat tex­
nika universitetida ham 2016-2017-oʻquv 
yilidan boshlab muqobil energiya manbalari 
kafedrasi tashkil etilib, kadrlar tayyorlash 
yoʻlga qoʻyildi. Hozir ushbu yoʻnalishda 
300 dan ortiq talaba tahsil olmoqda. Qay­
ta tiklanuvchi energetika sohasida 20 dan 
ortiq tayanch doktorant, mustaqil izlanuvchi 
va yosh olim mavjud muammolar ustida 
ilmiy izlanishlar olib bormoqda. 

Bugungi kunda universitetda mav­
jud quyosh fotoelektrik stansiyalari va 
zamonaviy koʻrinishda jihozlangan elektr 
uskunalarini tekshirish va nazorat qilishni 
innovatsion boshqarish laboratoriyasi tala­
balar nazariy bilimining amaliyot bilan uz­
viyligini taʼminlashda qoʻl kelyapti. AQSH­
ning Delaver universiteti bilan hamkorlikda 
vodorod energetikasi va texnologiyalari 
magistratura mutaxassisligini amaliyotga 
tatbiq etish boʻyicha keng koʻlamli ishlar 
olib borilmoqda. Akademik almashinuvni 
taʼminlash maqsadida muqobil energiya 
manbalari mutaxassisligida tahsil oluvchi 2 
talaba BAAning Xalifa universiteti va Qozon 
davlat energetika universitetiga yuborildi. 
Shuningdek, muqobil va qayta tiklanuvchi 
energetika sohasida OʻzFA Fizika-texni­
ka instituti, Energetika vazirligi huzuridagi 

Qayta tiklanuvchi energiya manbalari milliy 
ilmiy-tadqiqot instituti, Tomsk politexnika 
universiteti, Qozogʻiston-Germaniya uni­

versiteti, Forobiy nomidagi Qozogʻiston 
milliy universiteti singari oliygohlar profes­
sor-oʻqituvchilari, olimlari bilan tajriba al­
mashilmoqda.   

Aholi uchun 
afzalliklari nimada?

Fotoelektr stansiyalar odamlarga qan
day naf beradi? Uning qanday turlarini 
tanlagan maʼqul? Bular bugun koʻpchilikni 
qiziqtiradigan savollar. Ularga javob topish 
uchun quyidagicha hisoblash ketma-ketligi­
ga eʼtibor qaratish lozim. Avvalo, fotoelektr 
modullar, invertor, kontroller va akkumulya­
tor hamda stansiyaning boshqa yordamchi 
qurilmalari kerak boʻladi. Bunda polikristall 
yoki monokristall kremniyli fotoelektrik mo
dulni tanlash muhim.

Ikkinchidan, uydagi soatlik ishlatiladigan 
elektr energiyasi sarfidan kelib chiqib, in­
vertor va kontroller tanlanishi kerak.

Uchinchidan, avtonom ishlaydigan va 
tungi paytda ham elektr energiyasi oluv­
chi va, albatta, fotoelektrik modullar quv­
vatidan kelib chiqib akkumulyator tanlash 
kerak. Chunki bunda elektr taʼminoti uzluk­
siz boʻladi. “On grid” fotoelektr stansiyasida 
lokal tarmoqda tok boʻlmaganda stansiya 
ham toʻxtab turadi, tarmoqqa elektr energi­

yasi uzatilmaydi. Elektr energiyasida tez-
tez uzilishlar boʻlayotgan hududlar uchun 
avtonom “off grid” stansiyasidan foydala
nish maqsadga muvofiq.

Oʻrtacha hisobda 5 kishi istiqomat qiladi­
gan va maishiy texnika vositalari (1 dona 
televizor, 1 dona muzlatgich, 1 dona kondit­
sioner va 5 dona led lampochka va boshqa) 
mavjud oilaga quvvati 5 kilovattli fotoelektr 
stansiya yetarli boʻladi. Ayni paytda 1 kilo­
vatt quvvatdagi fotoelektr stansiya narxi 
12-14 million soʻm atrofida baholanmoqda. 
Bu oddiy oilalar uchun arzon emas, albat­
ta. Narxlar oʻzgarishi Oʻzbekiston energe­
tika bozorida ularni ishlab chiqaruvchilar 
koʻpayishiga bogʻliq. 

Ularning ichki bozordagi narxini hisob­
ga olib, aholiga bir qancha qulaylik va im­
koniyatlar yaratilmoqda. Masalan, 2022-yil 
1-oktabrdan boshlab uydan chiqmagan 
holda quyosh, shamol energetik qurilma­
larini onlayn xarid qilish imkoniyati yaratil­
di. Buning uchun https://energymarket.uz/ 

platformasiga kirib, maʼqul qurilmani xarid 
qilish uchun ariza qoldirish kifoya. Bunda 
quyosh fotoelektrik batareyalariga 15 mil
lion soʻmgacha va quyosh suv isitish qu
rilmalariga 2 mililion soʻmgacha kompen­
satsiya olish ham mumkin. 

Jismoniy shaxslar quyosh fotoelektrik 
batareyalari va quyosh suv isitish qurilma­
larini 3 yil muddatga foizsiz, boʻlib-boʻlib 
toʻlash sharti bilan xarid qilsa ham boʻladi. 

Platformada quyosh suv isitish kollek­
torlarini ham kompensatsiya asosida so­
tib olish mumkin. Masalan, 100 litr sigʻimli 
quyosh kollektori 3 million soʻm narxlangan 
boʻlsa, imtiyoz asosida 1,5 million soʻmga 
xarid qilishi mumkin.

Jismoniy shaxslar quyosh fotoelek­
trik batareyalarini xarid qilgan taqdirda 
kompensatsiya faqat quyosh fotoelektrik 
qurilmalar tomonidan generatsiya qilin­
gan energiya suv nasoslariga uzatilganda 
taqdim etiladi. Umuman olganda, yangi yer 
oʻzlashtirish, bogʻ yaratish, koʻkalamzor­
lashtirish ishlarida suv chiqarish nasoslari­
dan foydalanilganda ushbu kompensatsiya 
imtiyozlari beriladi. Shu bilan birga, xo­
nadonga ushbu qurilmalarni oʻrnatganidan 
soʻng tuman hududiy elektr taʼminoti korxo­
nasi bilan elektr energiyasini sotish va sotib 
olish toʻgʻrisida shartnoma imzolanadi. Ish­
lab chiqarilgan elektr energiyasining ortgan 

qismi hududiy elektr tarmoqlari korxonasiga 
sotilgandan soʻng u 8 yilda oʻzini qoplaydi, 
keyingi 12 yil davomida sof daromad kel
tiradi. Bunda daromad soligʻi olinmaydi, 
aksincha, qurilmalarni oʻrnatgan jismoniy 
shaxslar 3 yil, tadbirkorlik subyektlari esa 
10 yil davomida yer va mulk soligʻidan ozod 
boʻladi.

Mamlakatimizda urbanizatsiya daraja­
si ortib bormoqda. Tejalayotgan tabiiy gaz 
bevosita aholi, koʻp qavatli uylarga yet­
kazib beriladi. Markazlashtirilgan issiqlik 
markazlari oʻtgan asr texnologiyasi ekani, 
ularning foydali ish samaradorligi kama
yib borayotganini inobatga olsak, bu juda 
muhim. Vaholanki, ayrim davlatlarda issiqlik  
markazlashtirilgan holda berilmaydi. Masa
lan, har bir buyuk britaniyalik oʻz xonado
nida muqobil isitish va issiqlik taʼminotidan 
foydalanadi. Isroilning koʻplab shaharlarida 
oʻtgan asrning oxiridayoq issiq suv taʼminoti 
uchun koʻp qavatli binolarning tomi quyosh 
suv isitish kollektorlari bilan jihozlangan. 
Energiya tejamkorlik va energiya menej
menti ularning kundalik hayot tarzi sifatida 
qabul qilingan.

Oʻzbekistonda aholi soni keskin oshib 
borishi hamda iqtisodiyot tarmoqlari rivoj
lanib, turmush darajasi yaxshilangani 
sari elektr energiyasiga talab ham oshib 
bormoqda. Soʻnggi besh yilda yurtimizda 
elektr energiyasi isteʼmoli 20 foiz, jumladan, 
aholi tomonidan sarflanishi 31 foiz oshgan. 
Bu koʻrsatkich yiliga 6 foizdan oʻsib bormoq
da. Jamiyat va davlat hayotining barcha 
sohalarida kuzatilayotgan rivojlanish surʼat
lari, eng avvalo, elektr energiyasiga ehtiyoj
ning ham oʻsishiga olib kelmoqda.

Fotoelektrik qurilmalar, stansiyalar va 
quyosh suv isitish kollektorlarining qish­
loq hududlarda qoʻllanish tarmoqlari koʻp. 
Aytaylik, ularni oziq-ovqat mahsulotlarini 
saqlash, parranda va chorva fermalari­
da mikroiqlim yaratish, quduqlardan suv 
chiqarish, ekin sugʻorish, qishloq xoʻjaligi 
mahsulotlarini qayta ishlash, fermalarda sut 
sogʻish, asal ajratish dastgohlarini ishlatish 
mumkin. Shu bilan birga, qishloq aholisi tur­
mush sharoitini yaxshilashda quyosh ener
giyasi hisobiga elektr energiyasi va issiq 
suv bilan taʼminlash dolzarb hamda zaruri­
yat sanaladi. 

Yurtimizda “yashil” energiya va “yashil” 
iqtisodiyot texnologiyalarini barcha sohalarga 
faol joriy etish orqali iqtisodiyotning energiya 
sarfi va havoga chiqariladigan zararli gaz haj
mini qisqartirish choralari koʻrilyapti.  

Ilmiy-tadqiqot institutlari hamda sohada­
gi yetakchi mutaxassislar olib borgan izla
nishlar natijasida tashkilotlar issiqlik taʼmi­
noti tizimlarida qayta tiklanuvchi energiya 
manbalari qurilmalari (quyosh panellari 
va quyosh kollektorlari)ni qoʻllash orqali 
qazilma yoqilgʻi resurslarining 80 foizdan 
koʻprogʻini qoplash imkoniyati mavjudligi 
isbotlangan. Qolaversa, jamoat transport­
larida elektr tokida ishlaydigan avtobuslar 
sonini koʻpaytirishga eʼtibor qaratilayotgani, 
umuman, barcha soha va tarmoqqa muqo­
bil energiya izchil kirib borayotgani katta 
oʻzgarishlar boʻlayotgani, muqobil energi­
ya manbalaridan foydalanish nechogʻliq 
muhim va unga bosqichma-bosqich oʻtish 
lozimligini koʻrsatmoqda.

Asqar Toshov ham iqtisodiy zonada ish­
lab chiqarishni yoʻlga qoʻyib, ish oʻrni yara­
tayotgan tadbirkorlardan biri. 2018-yil oddiy 
ustachilikdan “Asqar Toshov metall gulsaf” 
MCHJ tashkil etgan korxonada ayni paytda 
30 ga yaqin kishining bandligini taʼminlagan. 

Avtomobil oʻrindigʻi gʻilofi tikish ham­
da yengil mashinalar tomiga oʻrnatiladi­
gan panjarali yukxona tayyorlashni yoʻlga 
qoʻygan Asqar aka bugun viloyatda oʻz 
yoʻnalishining yetakchilaridan biri. 

— Yiliga ikki ming dona gʻilof toʻplami 
tikamiz, — deydi Asqar Toshov. — Ming 
dona yukxona tayyorlab, savdoga chiqa­
ramiz. 

Korxonaning metallga ishlov berish sexi
da bugun 10 nafar yosh mehnat qilmoqda. 

— Maktabni bitirgach, biror joyda ish­
lab, oilamga foydam tegishini istagandim. 
Ammo ish topilavermadi, — deydi metallga 
ishlov berish sexi ustasi Otabek Qurbonov. 
— Mahallamizdagi yoshlar yetakchisiga 
murojaat qildim. Roʻyxatga qoʻyib, bir oz 
kutishimni aytdi. Koʻp oʻtmay, bu yerda ish 
boshladim. Olti oydan beri ishlayapman. 
Uch million soʻmga yaqin maosh olaman. 
Sharoitlari yaxshi, metallga shakl berishni 
ham yaxshi oʻrganib oldim. 

Jamiyatning tikuv sexida ham bugun 
yigirmaga yaqin xotin-qiz gʻilof tikish bilan 
mashgʻul. Bu yerda ham, asosan, ijtimoiy 

daftarlarda roʻyxatga turgan aholi vakillari 
bandligini taʼminlanishiga eʼtibor qaratilgan. 
Jumladan, Dilafroʻz Nazarova bir muddat 
ishsizligi sabab tumandagi “Obod” mahal­
la fuqarolar yigʻinida “Ayollar daftari”ga 
roʻyxatga olingandi. Kichik iqtisodiy sanoat 
zonasida korxona ochilishi tufayli Dilafroʻz 
mahalladagi hokim yordamchisi tavsiyasi 
bilan ishga joylashtirildi. 

— Tikuvchilikka bolaligimdan qiziqishim 
bor edi, — deydi D.Nazarova. — Shu bois, 
bu hunarni yaxshi oʻzlashtirib olganman. 
Ishga taklif etishganida ham hech ikkila
nishsiz keldim. Tezda ish oʻrganib, sex ja­

moasiga yordamim tega boshladi. Shuning 
ortidan turmushimiz yaxshilanmoqda. Oʻz 
mehnatim bilan turmush oʻrtogʻimga koʻmak 
berayotganimdan xursandman.

Kichik sanoat zonasidagi imkoniyat
lardan unumli foydalangan holda tadbirkor 
Asqar Toshov ishlab chiqarish tarmogʻini 
yanada kengaytirish istagida. Uning aytishi­
cha, birgina soliq imtiyozlarining oʻzidan 
tadbirkor yiliga oltmish million soʻm tejab 
qolmoqda. Bu mablagʻ evaziga esa yangi 
yoʻnalishlar ochmoqchi.

Akbar RAHMONOV, 
“Yangi O‘zbekiston” muxbiri

30 ga yaqin yangi ish oʻrni yaratiladi. Aso­
siy maqsadimiz esa “Daladan dasturxon­
gacha” tamoyili asosida ishlash. Istiqbolli 
rejamizda eksport ham bor. Kelgusi yildan 
xorijlik hamkorlar bilan shartnomalar tuzib, 
mahsulot sotishni boshlaymiz. 

2020-yilda faoliyatini 
boshlagan “Qamashi oltin 
boshoq” agroklasteri shu 
paytgacha faqatgina gʻalla 
yetishtirish bilan shugʻullanib 
kelardi. Yaqinda esa yangi 
loyiha doirasida Qamashi 
kichik sanoat zonasida un 
ishlab chiqarishni yoʻlga 
qoʻydi. 
Umumiy qiymati 11 milliard 
soʻmlik loyiha tufayli 50 
kishining bandligi taʼminlandi. 

Sanjar SHOQO‘CHQOROV,
Toshkent davlat texnika 
universiteti dotsenti, 
texnika fanlari bo‘yicha 
falsafa doktori (PhD)

MUQOBIL ENERGIYA 
NECHOG‘LIQ ZARUR?

Dolzarb mavzu

Prezidentimizning 2022-yil 9-sentabr
dagi “Energiya tejovchi texnologiya
larni joriy qilish va kichik quvvatli qayta 
tiklanuvchi energiya manbalarini rivojlan­
tirish boʻyicha qoʻshimcha chora-tadbirlar 
toʻgʻrisida”gi farmoni doirasida 2023-yilda 
moʻljallangan maqsadli koʻrsatkichlarga eri
shish uchun vazirlik va idoralar kesimidagi 
obyektlarda energiya sarfi hajmida muqo­
bil energiya manbalari ulushini 30 foizga 
yetkazish koʻzda tutilgan. Shuningdek, 
davlatimiz rahbarining 2023-yil 16-fevral­
dagi qarorida ijtimoiy va uy-joy kommunal 
xizmat koʻrsatish sohalarida, iqtisodiyot tar­
moqlarida qayta tiklanuvchi energiya man­
balarini keng miqyosda joriy etish, energiya 
samarador texnologiyalardan foydalanish 
koʻrsatkichlarini oshirish orqali energiya 
taqchilligi qoplanishini taʼminlash, sohada 
investorlar, tadbirkorlarga qulay sharoit va 
imkoniyatlar yaratish hamda ragʻbatlantirish 
mexanizmlarini joriy etish belgilab berildi. 
2023-yilda qayta tiklanuvchi energiya man­
balari qurilmalari oʻrnatish, isteʼmolchilarni 
muqobil energiyaga oʻtkazish va energiya 
tejamkor texnologiyalarni joriy qilish nati­
jasida qoʻshimcha 5 milliard kilovatt-soat 
elektr energiyasi ishlab chiqarish va 4,8 
milliard metr kub tabiiy gazni iqtisod qilish 
vazifasi qoʻyildi.

Qayta tiklanuvchi energiya manbalari 
asosida umumiy quvvati 100 kilovattga­
cha boʻlgan energetik qurilmalar oʻrnatgan 
jismoniy va yuridik shaxslar ushbu quril­
malar boʻyicha mol-mulk soligʻi, qurilmalar 
bilan band boʻlgan uchastkalar boʻyicha yer 
soligʻi hamda yuridik shaxslar tomonidan 
umumiy tarmoqqa sotgan elektr energiya­
si uchun olgan foydasidan hisoblanadigan 
foyda soligʻini toʻlashdan ular foydalanish­
ga topshirilgan paytdan eʼtiboran uch yil 
muddatga, oʻrnatilayotgan quyosh panel­
larining quvvatiga nisbatan 25 foizdan kam 
boʻlmagan quvvatga ega elektr energiyasini 
saqlash tizimi bilan oʻrnatilgan boʻlsa, oʻn yil 
muddatga ozod etilishi belgilandi.

Aholi xonadonlariga kichik quvvatli 
(umumiy quvvati 50 kVtgacha) quyosh pa
nellari oʻrnatishni ragʻbatlantirish boʻyicha 
“Quyoshli xonadon” dasturi yoʻlga qoʻyildi. 
Dastur doirasida jismoniy shaxslarga te­
gishli obyektlarda oʻrnatilgan quyosh foto­
elektrik stansiyalarida ishlab chiqarilgan va 
oʻz isteʼmolidan orttirib yagona elektr ener­
getika tizimiga uzatilgan elektr energiyasi­
ning har bir kilovatt-soatiga davlat byud­
jetidan ming soʻmdan subsidiya ajratilishi 
belgilandi.

Hozir jahonning yetakchi kompaniyalari 
Oʻzbekistonning “yashil” energetika bozo
riga katta qiziqish bilan qaramoqda. Bu, 

kichik sanoat zonalari:
“IMTIYOZLARDAN FOYDA KO‘RYAPMIZ”

Ilm-fan

Ota-bobolarimiz koʻchat ek, bogʻ yarat, 
deb bejizga aytmaydi. Zotan,  koʻchat ekil­
gach, yillar oʻtib, u azim daraxtga aylanadi, 
chiroyli manzara yaratibgina qolmay, tabiat­
ning musaffoligi, yurtimiz obodligiga hissa 
qoʻshadi. Albatta, loyiha doirasida har bir 
hududga mos koʻchatlar ekiladi. Ammo ana 
shu koʻchatlar kelgusida qurib qolmasligi 
uchun davlatimiz rahbari taʼkidlaganidek, 
eng avvalo, ular ekiladigan joylarning 
tuproq tahlilini oʻtkazish va hududlarga mos 
daraxtlar ekish maqsadga muvofiq. Koʻchat 
ekishda buning ahamiyati katta.  

Mamlakatimiz boʻylab geografik kenglik 
boʻyicha tuproqlar turli tiplarda tarqalgan. 
Choʻl zonasi hisoblangan Qoraqalpogʻis­
ton Respublikasining Ustyurt hududini 

Fizika-texnika instituti ilmiy yoʻna
lish hamda boʻlimlari asosida 1956-yilda 
Yadro fizikasi instituti, 1967-yilda Elektro
nika instituti (hozirgi Ion-plazma va lazer 
texnologiyalari instituti) hamda 1987-yil­
da “Fizika-Quyosh” ilmiy ishlab chiqarish 
birlashmasi tashkil etilgan. 1993-yilda 
Fizika-texnika institutining bir qator labo
ratoriyalari va Katta quyosh pechi bilan 
bogʻliq tajribaviy ishlab chiqarishi negizida 
Materialshunoslik instituti ochildi. 2013-yil­
da qayta tiklanuvchi energiya manbalari 
sohasida mutaxassislar toʻplagan tajribalar 
asosida institut hududida Xalqaro quyosh 
energiyasi instituti faoliyati yoʻlga qoʻyildi.

Yaqinda Fizika-texnika instituti va 
Materialshunoslik instituti hamkorligida 
“Zamonaviy fizikaning fundamental va 
tatbiqiy muammolari” mavzusida xalqaro 
anjuman oʻtkazildi. Xalqaro konferensi­
ya zamonaviy fizikaning fundamental va 
amaliy masalalariga oid keng koʻlamli 
muammolarga bagʻishlangani bilan ahami­

yatli boʻldi. Konferensiya yadro va elemen­
tar zarrachalar fizikasi, yarimoʻtkazgichlar 
va qattiq jismlar fizikasi, qayta tiklanuvchi 
energiya manbalari, materialshunoslik va 
ularning qoʻllanishi yoʻnalishlarini qamrab 
oldi.

Konferensiyaga Xitoy, Rossiya, AQSH, 
Qozogʻiston, Turkiya, Belarus, Tojikis
ton, Pokiston, Kanada va Ruminiyadan 
olimlarning 70 ga yaqin ilmiy maqolasi kelib 
tushdi. Tadbir doirasida Fizika-texnika insti­
tuti hamda Pokistonning Vah, Kanadaning 

Toronto metropolitan universitetlari oʻrtasi­
da ilmiy hamkorlik toʻgʻrisida shartnomalar 
imzolandi. Zamonaviy fizikaning dolzarb 
yoʻnalishlaridagi eng oxirgi fundamental va 
amaliy natijalari mahalliy hamda chet ellik 
olimlar muhokama markazida boʻldi. Yadro 
fizikasi va yadro energetikasi, vodorod 
energetikasi, qayta tiklanuvchi energiya 
manbalari asosidagi energetik qurilmalar, 
yarimoʻtkazgichli quyosh elementlari va turli 
yarimoʻtkazgichli datchiklar hamda oʻta oʻt­

kazuvchan materiallar sintezi boʻyicha fun­
damental hamda amaliy tadqiqotlarni ham­
korlikda bajarishga kelishib olindi.

Fizika-texnika instituti ilmiy xodim va 
doktorantlari toʻrt asosiy ilmiy yoʻnalishda 
fundamental hamda amaliy tadqiqotlar olib 
boradi. Bular nazariy fizika, yuqori energi­
yalar fizikasi, yarimoʻtkazgichlar fizikasi 
hamda quyosh energiyasini oʻzgartirish 
yoʻnalishlaridir. Nazariy fizika yoʻnalishida 
institut olimlari kondensatsiyalangan mod­
da va optik tizimlardagi chiziqli boʻlmagan 

toʻlqin hodisalarini tadqiq etib, chiziqsiz va 
tartibsiz materiallardagi strukturalar dina­
mikasi hamda barqarorligini tahlil qilishning 
yangi usullarini ishlab chiqadi.

Yuqori energiyalar fizikasi yoʻnalishi­
da esa yuqori va oʻta yuqori energiyada 
zarracha va yadrolar oʻzaro taʼsirining aso­
siy qonuniyatlari oʻrganiladi hamda yuqori 
energiyali markaziy yadro-yadro toʻqnashu­
vida hosil boʻlgan oʻta zich materiya xos­
salari tadqiq qilinmoqda. Yarim oʻtkazgichli 

material va tizimlardagi fizik jarayon yari­
moʻtkazgichlar fizikasi sohasida tadqiq 
qilinadi. Bu yoʻnalishda samarali fotoelektr­
ik texnologiyalar, fotodetektorlar va boshqa 
yuqori sezgir sensorlar yaratish ustida ish­
lar qilinyapti. Quyosh energiyasini toʻgʻri­
dan-toʻgʻri, termodinamik va termal oʻzgar­
tirishning fizik tamoyillari oʻrganilib, yuqori 
samarali energetik qurilmalarni yaratish 
ustida ishlanayotir.

Institutda pilot quyosh energetik qurilma­
lari va fotovoltaik energiya tizimlarini ish­
lab chiqish namunalari joylashgan noyob 
poligon mavjud. Institutning ilmiy-tadqiqot 
ishlari 7 ta ilmiy laboratoriyada bajarila­
di. Muassasa olimlari Rossiya, AQSH, 
Germaniya, Xitoy, Qozogʻiston, Yaponi­
ya, Italiya, Belarus, Bolgariya, Tojikiston, 
Ozarbayjon, Turkiya ilmiy muassasalari 
hamda universitetlari olimlari bilan fizika
ning zamonaviy dolzarb mavzularida ilmiy 
hamkorlikni yoʻlga qoʻygan. Olimlarning 
fundamental natijalari har yili jahonning 
nufuzli ilmiy jurnallarida chop etilmoqda. 
Shuningdek, har yili yaratilgan yangi ishlan­
ma va uslublar uchun oʻrta hisobda 20 dan 
ortiq foydali model hamda ixtiro patentiga 
ega boʻlyapti. Fundamental natijalardan 
tashqari, institut olimlarining ishlanma va 
qurilmalari xalq xoʻjaligi hamda iqtisodiyot 
tarmoqlariga keng joriy qilinmoqda.

Oxirgi yillarda institutda havo, tuproq 
hamda suvda radioaktiv radon gazi konsen­
tratsiyasi (hajmiy faolligi)ni onlayn rejimda 

oʻlchashga moʻljallangan oʻlchov vositasi — 
radonometr yaratildi. 2021-yilda muassasa 
tarixida ilk bor milliy radonometrga Oʻz­
bekiston standartlashtirish, metrologiya va 
sertifikatlashtirish agentligi sertifikati olindi. 
Hozirgacha institutda 12 ta radonometr 
ishlab chiqildi. Bir nechtasi OʻzFA Seys­
mologiya institutining seysmik stansiyalari­
da oʻrnatish hamda Navoiy va Olmaliq togʻ 
metallurgiya kombinatlariga shaxta hamda 
boshqa maxsus obyektlarda radon konsen­
tratsiyasini nazorat qilish uchun yetkazib 
berildi.

Institut olimlari arzon polimer material
lar asosida yangi turdagi quyosh suv isit­
kich kollektorini yaratib, kichik hajmda ish­
lab chiqarishni yoʻlga qoʻydi. Quyosh suv 
isitkichlari aholi yashash joylari, jamoat 
hamda ishlab chiqaruvchi korxonalardagi 
issiq suv taʼminoti tizimida issiqlik manbai 
sifatida foydalanish uchun moʻljallangan. 
Yilning issiq paytida kollektorning qoʻllani­
shi issiq suvga ehtiyojni qondirishda issiqlik 
energiyasini 80 foizgacha tejash imkonini 
beradi. Bundan tashqari, institut xodimlari 
ikki rejimda ishlovchi quyosh kompleksi­
ni yaratdi. U qishki mavsumda issiqxona 
rejimida koʻchat oʻstirishga moʻljallangan. 
Yozgi mavsumda esa qishloq xoʻjaligi mah­
sulotlarini quritishga xizmat qiladi. Fermer 
xoʻjaliklarida ushbu qurilmaning ishlatilishi 
qishloq xoʻjaligi mahsulotlarini qayta ish­
lash va saqlash sifatini yaxshilashga yor­
dam beradi.

oladigan boʻlsak, u yerlar, asosan, sur tusli 
qoʻngʻir tuproqdan iborat. Hududdagi oʻsim­
liklar ham oʻzi oʻsadigan yantoq, saksovul 
kabilardir. Orolboʻyi mintaqasiga esa sak
sovullarni ekish lozim.

Xorazm viloyatida oʻtloqi tuproqlar tarqal
gan boʻlib, bu yerlarga turongʻi, terak, tol, 
qayragʻoch, jiyda, tut kabi daraxt koʻchatla­
rini ekish tavsiya etiladi. Buxoro va Navoiy 
viloyatlarida ham mana shunday oʻtloqi tup
roqlar mavjud, shu sabab bu hududlarda ham 
oʻsha koʻchatlarni ekish mumkin.

Surxondaryo va Qashqadaryoda un­
umdor togʻ oldi va och tusli boʻz tuproqlar 
mavjud boʻlib, afsuski, bu yerlarga ekin ek­
ilganda suvsizlik tufayli uning keyinchalik 
gurkirab ketishi bir oz qiyin kechadi. Bu 
esa tuproqdagi namlik bugʻlanib ketishiga 
olib keladi. Toshkent shahri va viloyatida 
togʻ zonasiga tegishli boʻlgan och tusli boʻz, 
jigarrang tuproq keng tarqalgan. Bu hudud­
larda mevali daraxtlardan tashqari chinor, 

archa, kashtan, pavloniya kabi manzarali 
koʻchatlarni ekish ham tavsiya etiladi.

Shuni qayd etish joizki, bitta hududda 
faqat bir turdagi tuproq tarqalgan, deyish 
notoʻgʻri. Oʻsha hududdagi oʻzgarishlar, 
iqlim sharoiti u yerdagi tuproq tarkibi, xu­
susiyatini ham oʻzgartirib yuboradi. Shu 
bois, hududlarga koʻchat ekish uchun labo
ratoriya tahlillarini oʻtkazish va faqat oʻsha 
tuproqqa xos koʻchatlarni ekish maqsadga 
muvofiq.   

Davlatimiz rahbari videoselektorda 
“Yashil makon” loyihasi doirasida koʻchat 
ekishdan oldin, avvalo, oʻsha yerdagi 
tuproqda laboratoriya tahlilini oʻtkazish 
lozimligini taʼkidladi. Shu maʼnoda, koʻchat 
ekilayotganda dastlab hududning iqlim sha­
roiti va u yerdagi tashkiliy ishlarga qaraladi. 
Kuz faslida koʻchat ekish xazonrezgidan 
keyin, oktyabr-noyabr oylarida boshlanib, 
to qishgacha davom etadi. 

Lekin yana qaytarish kerakki, ekilgan 

koʻchatlar tutib, daraxtlarga aylanishi, 
mamlakatimizni haqiqiy “Yashil makon”ga 
aylantirishi uchun ular ekiladigan hududlar­
da tuproq tahlilini oʻtkazish oʻta muhim his­
oblanadi. Sababi, nafaqat koʻchatlar, balki 
qishloq xoʻjaligidagi har bir ekin oʻziga mos, 
sogʻlom tuproqqa ekilishi lozim. Bu uning 
ildiz tutib ketishi va kelgusida rivojlanib, 

yaxshi hosil berishi uchun zarur. Sogʻlom 
tuproq — muayyan turdagi tuproqning tabiiy 
yoki tartibga solinadigan ekotizim doirasi­
da faoliyat koʻrsata olish qobiliyati boʻlib, 
ozuqa elementlari, suv, uglerod, gazsimon 
moddalar doiraviy aylanishi, shuningdek, 
inson salomatligi va uning istiqomat hudud­
lari salomatligini qoʻllab-quvvatlanishiga 
koʻmaklashadi. 

Tuproqda asosiy ozuqa elementlari 
boʻladi. Nosogʻlom tuproqda esa foydali 
elementlar miqdori kamayib yoki yoʻqolib 
ketadi. Albatta, har bir hududning oʻziga 
xos iqlim-sharoiti mavjud. Koʻchatlar ushbu 
holatga moslab ekilganda ham u yerda
gi tuproqning tarqalish qonuniyati bor va 
bu maskanlarda qanday daraxtlar ekilishi 
kerakligini faqatgina tahlil natijalariga koʻra 
aniqlash mumkin. Bunda hududning oʻsha 
qismida ikki metrgacha boʻlgan asosiy kes­
ma qaziladi va har bir qatlamdan tuproq 
namunalari olinib, tahlil oʻtkaziladi. Ushbu 
tahlilda tuproqning qaysi qatlamida qanday 
modda va yot jismlar borligi aniqlab olinadi. 

Maʼlumki, hozir shaharlar aholisiga 
yanada qulaylik yaratish maqsadida  koʻp

lab yangi binolar, uylar barpo etildi. Jara
yon davom etmoqda. Bu esa, albatta, oʻsha 
joydagi tuproq xususiyatlariga oʻz taʼsirini 
oʻtkazadi. Yaʼni qurilish paytida maydonda 
ogʻir texnikalar ishlashi oqibatida  oʻsha 
joydagi tuproq gʻovakligi yoʻqoladi, zichla­
shadi. Shuningdek, tuproq ostida qurilish 
mollari chiqindilari, shagʻal, toshlar ham 
qolib ketadi. Bu oʻsimlik oʻsishiga noqulay­
lik tugʻdiradi, daraxtning ildizi rivojlanmaydi. 
Bunday joylarda tuproq tahlilini oʻtkazib, 
yerning 2 metrgacha boʻlgan joyiga toza 
tuproq solinib, keyin koʻchat ekilsa maq
sadga muvofiq boʻladi. Shuni ham aytish 
mumkinki, ayrim yerlarda 40-50 santimetr 
chuqurlikdan  keyin shoʻx, gips, arzik, qum 
qatlamlari uchraydi va bular ham oʻsimlik 
oʻsishiga toʻsqinlik qiladi.

Hozir butun dunyoni ekologik vaziyat yo­
monlashuvi, qurgʻoqchilik kabi muammolar 
oʻylantirmoqda. Mazkur muammolar tuproq 
tarkibi, uning sogʻlomlik xususiyatiga ham 
taʼsir qiladi. Tabiat qanchalik yashillanib, 
oʻsimliklar dunyosi kengaysa, bu tuproqqa 
organik moddalar tushishi va namlik saqla­
nishiga xizmat qiladi. Hattoki, oʻsha daraxtl

arning tagiga tushadigan bargi ham tuproq 
unumdorligi oshishiga xizmat qiladi. Agar 
mana shu qurgʻoqchilik tufayli barglar tushi
shi kamaysa, tuproqda namlik kamayadi, 
unumdorligi pasayadi. Tuproqdagi namlikni 
saqlab turish uchun unda gumus, ozuqa 
elementlari yetarli boʻlishi kerak. Bu esa 
tuproqda gʻovaklar koʻpayishi va uning 
singdirish sigʻimi kengayishiga olib keladi. 

Tuproq namligini saqlab qolishda qish­
loq xoʻjaligi uchun samarali, deb bahola
nayotgan tomchilatib, yomgʻirlatib sugʻo
rishning ham afzalligi katta. Chunki bu 
usullar orqali sugʻorish, avvalo, suvning is­
rof boʻlmasligini, oʻsimlikning qonib suv ichi
shini, umri uzayishini taʼminlaydi. Tuproq 
chirindisi yoki toʻshamali ekinlar undagi 
namlikni saqlab turishga yordam beradi. 
Agar daraxtlarga ariqlardan suv beradigan 
boʻlsak, bunda nafaqat ushbu neʼmatning 
isrofgarchiligiga yoʻl qoʻyamiz, shu bilan  
birga ortiqcha namlik oʻsimlik ildizi chirishi­
ga ham olib keladi. Shuning uchun ham 
oʻsimlikni sugʻorishda doimo meʼyorga amal 
qilish tavsiya etiladi.  

Korxonamiz laboratoriyasi eng soʻnggi 
zamonaviy asbob-uskunalar bilan jihozlan­
gan. Bu yerda tuproqning mexanik tarkibini 
aniqlash, shoʻrlanish darajasi va tipi, uning 
tarkibidagi chirindi, singdiruvchanlik, nam­
lik darajasi, umumiy azot, fosfor va kaliy, 
harakatchan fosfor, kaliy, nitrat shaklidagi 
azot, tuproq muhiti, gips, karbonatlar, ogʻir 
metallar, mikroelementlar tahlillari oʻtkaziladi.

Yashil makon

KO‘CHAT SHUNCHAKI UNIB KETAVERMAYDI
Bunda tuproq tarkibi ham katta ahamiyatga ega

Yashin SUYAROV,
Qishloq xo‘jaligi vazirligi 
huzuridagi “Tuproq tarkibi 
va repozitoriysi, sifati tahlil 
markazi” DUK mutaxassisi

МILLIY RADONOMETRDAN 
QUYOSH KOMPLEKSIGACHA

80 yillik tadqiqotlarning samarasi

Husniddin OLIMOV,
O‘zbekiston Fanlar 
akademiyasi Fizika-texnika 
instituti direktori, fizika-
matematika fanlari doktori, 
professor

Fizika-texnika institutida markazlashgan 
elektr tarmoqlaridan uzoqda joylashgan 
fermer xoʻjaliklari, xususiy korxona va aholi 
uchun quvvati 40 vattdan 4 kilovattgacha 
boʻlgan statsionar hamda mobil fotoelektrik 
qurilmalar (FEQ) ishlab chiqarilib, xoʻjalik 
shartnomasi asosida buyurtmachilarga yet
kazib berilmoqda. Fotoelektrik qurilmalar 
yordamida olingan elektr quvvati yerning 
chuqur sathidan suv chiqarish, chorva va 
yerni sugʻorish, maydonlarni yoritish ham­
da maishiy texnikani ishlatish uchun qoʻl­
lanilmoqda. Qolaversa, suv isitishda ham 
foydalanilyapti.

Olimlarimiz kam energiya isteʼmol qi­
luvchi yangi turdagi kremniyli diod termo­
datchiklar ham yaratdi. Hozir yangi turda­
gi ushbu kremniyli diod termodatchiklarni 
“FOTON” aksiyadorlik jamiyatida sinovdan 
oʻtkazish hamda ishlab chiqarish jarayoni 
davom etmoqda.

Oʻtgan yili “InnoWeek-2022” xalqaro in­
novatsion gʻoyalar haftaligida Fizika-texnika 
instituti “Eng yaxshi ixtiro qilingan texnika 
loyihasi” nominatsiyasi boʻyicha gʻolib deb 
topildi. Bunga muassasaning quyosh va 
issiqlik energetik qurilmalari laboratoriyasi 
olimlari ishlab chiqqan, katta quyosh pechi­
da termokimyoviy usulda quyosh energiya­
si yordamida vodorod yonilgʻisini olishga 
moʻljallangan reaktorning tajribaviy nusxasi 
sabab boʻldi.

Joriy yilning sentyabrida institutimiz 
yirik xalqaro BM@N (Nuklotrondagi bari­
on materiyasi) kollaboratsiyasiga toʻlaqonli 
aʼzo sifatida qabul qilindi. U Rossiya bir­
lashgan yadro tadqiqotlari institutining yirik 
“NICA-Nuklotron” tezlatkich majmuasida 
boshlangan ilk eksperiment hisoblanadi. 
BM@N eksperimentidan koʻzlangan aso­
siy maqsad tezlatilgan relyativistik ogʻir 
ionlarning nishon yadrolari bilan toʻqnashu­
vida hosil boʻlgan zich barion materiyaning 
xossalarini oʻrganishdir. BM@N xalqaro 
kollaboratsiyasiga jahonning 5 davlatidan 
13 ilmiy tashkilot hamda universitetlar aʼzo. 
Oʻzbekistonlik olimlarning bunday nufuzli 
va yirik xalqaro eksperimentlardagi ishtiroki 
jaxonda yurtimiz ilm-fani nufuzini yanada 
koʻtarish hamda yosh olim va doktorant­
larimizning oʻz tadqiqot yoʻnalishida ilgʻor, 
zamonaviy bilim, koʻnikma va tajribaga ega 
boʻlishiga xizmat qiladi.

Shuni qayd etish joizki, bitta hududda faqat bir 
turdagi tuproq tarqalgan, deyish notoʻgʻri. Oʻsha 
hududdagi oʻzgarishlar, iqlim sharoiti u yerdagi 
tuproq tarkibi, xususiyatini ham oʻzgartirib 
yuboradi. Shu bois, hududlarga koʻchat ekish 
uchun laboratoriya tahlillarini oʻtkazish va 
faqat oʻsha tuproqqa xos koʻchatlarni ekish 
maqsadga muvofiq.   

Joriy yil Oʻzbekiston Fanlar akademiyasi hamda Fizika-texnika 
institutining 80 yillik yubileyi nishonlanmoqda. Ikkisi ham 1943-yilda 
tashkil etilgan. Institut faoliyatining turli davrida bir necha ilmiy 
yoʻnalishlar ravnaq topdi hamda Fanlar akademiyasining tabiiy fanlar 
sahifalaridan oʻrin oldi. Xususan, fizikaviy elektronika, yadro fizikasi, 
qattiq jismlar fizikasi, kosmik nurlar fizikasi, geliotexnika va yuqori 
haroratda materialshunoslik yoʻnalishlarida ilk tadqiqotlar oʻtkazildi.

Jarayon 52023-yil 31-oktabr, 226-sonYANGI O‘ZBEKISTON

Boshlanishi 1-betda



Uch kunlik festival davomida  xalqimizning saxiy 
va mehr-muruvvatli ekanligi isboti oʻlaroq, 
“Imkoniyati cheklangan fuqarolar, kam 
taʼminlangan oilalar hamda ijtimoiy himoyaga 
muhtoj xotin-qizlarga asal ulashamiz!” aksiyasi 
orqali 1 tonna asal bepul tarqatildi. Shuningdek, 
bejirim idishlarga qadoqlangan turfa xil 
asalning hamyonbop narxda sotuvi yoʻlga 
qoʻyildi. 

Uchrashuvda Yozuvchilar uyush­
masi raisi oʻrinbosari Botir Ergashev, 
Turkmanistonning Oʻzbekiston Respub­
likasidagi Favqulodda va muxtor elchi­
si Shodurdi Meredov, Oʻzbekistonda 
xizmat koʻrsatgan yoshlar murabbiysi 
Mirzo Kenjabek, Turkmaniston Madani­
yat vazirligining ijodkorlar bilan ishlash 
boshqarmasi boshligʻi oʻrinbosari, shoir 
Oqmurod Rejepov, Respublika turk­
man madaniy markazi rahbari Guldona 
Avazdurdiyevalar ikki qardosh xalqning 

madaniyati, dini, tili qanchalar uygʻun va 
moʻjaz tarixga ega ekanini taʼkidlashdi. 

— Madaniy-maʼrifiy anjumanlar qardosh 
xalqlarimiz oʻrtasidagi azaliy doʻstlik va ham­
jihatlikning asosi boʻlib kelgan, — dedi Turk­
maniston Respublikasining Oʻzbekistondagi 
Favqulodda va muxtor elchisi Shodurdi Mere­
dov. — Bugungi tadbir uchun tashkilotchilar­
ga oʻz minnatdorligimni bildiraman. 2024-yil­
da Turkmanistonda Maxtumquli tavalludining 
300 yilligi keng nishonlanadi. 

Eʼtiborli tomoni, keyingi yillarda mam­
lakatlarimiz oʻrtasidagi munosabat yangi­

cha ruhda rivojlanib bormoqda. Bu kabi 
adabiy anjumanlar tinch va farovon hayo­
timizni, doʻstligimizni yanada mustahkam­
lashga xizmat qiladi.

Darhaqiqat, oʻzbek va turkman xalqla­
rining tarixi, madaniyati va qadriyat­
lari mushtarak. Oybekning “Navoiy”, 
Asqad Muxtorning “Opa-singillar”, Sharof 
Rashidovning “Boʻrondan kuchli” romanlari, 
Abdulla Qahhorning “Sinchalak” qissasi, 
shuningdek, Zulfiya, Gʻafur Gʻulom, Mir­
muhsin, Odil Yoqubov va boshqa adib-u 

shoirlarimiz asarlari turkman tiliga tarjima 
qilingan. 

— Azaldan turkman shoirlari Hazrat 
Navoiyni, oʻzbek shoirlari esa Maxtumqulini 
ustozim deya ulugʻlab, qadrlab keladi, — 
deydi taniqli shoir va tarjimon Mirzo Ken­
jabek. — Ayniqsa, mustaqillik yillarida Max­
tumquli sheʼrlarining yangi tarjimalari paydo 
boʻldi. Shoir va tarjimon Muzaffar Ahmad 
ulugʻ turkman shoirining yetmishga yaqin 
sheʼrini oʻzbek tiliga tarjima qilib, 1995-yili 
“Saylanma” nomi bilan nashr ettirdi. Tosh­

hovuzlik Olim Toʻrayev qardosh xalq soʻz 
sanʼatkorining qirq beshta yangi sheʼrini 
oʻzbekchalashtirib, “Yor, jamoling koʻrgali” 
nomi ostida eʼlon qildi. Kamina esa Max­
tumqulining 170 ta, asosan, ilgari hukmron 
mafkura yoʻl qoʻymagan diniy-tasavvufiy 
mazmundagi sheʼrlarini tarjima qilib, chop 
ettirishga muvaffaq boʻldim. 

Bundan tashqari, oʻtgan yillar davomida 
turli nashrlarda Jumaniyoz Jabborov, Mu­
hammad Ali, Oxunjon Safarov, Nosir Mu­
hammad, Abdunabi Hamro kabi shoirlar
ning ham Maxtumquli sheʼrlaridan qilgan 
tarjimalari eʼlon qilindi.

— Maxtumqulining otasi, shoir Ozodiy
ning gʻazallarini oʻzbek tiliga tarjima qilish 
jarayonida koʻnglim shunchalar zavqlan
diki, turkiy xalqlarning til boyligi va tengsiz 
goʻzalligiga yana bir bor tahsin oʻqidim, 
— deydi filologiya fanlari doktori, profes­
sor Bahodir Karim. — Qarang, turkman 
tilida kamalak soʻzini “elamqoʻshar” deb 
atashar ekan. Bu soʻz ikki olamni birlashti­
ruvchi degan maʼnoni bildiradi. Men ijod 
ahlini “elamqoʻsharlar” deya atagim kela­
di. Chunki ularning asarlari ikki el qalbini 

birlashtirishda juda katta maʼnaviy koʻprik 
vazifasini oʻtaydi.     

Oʻzbek — turkman adabiy aloqalarining 
bugungi kunida ham bir qancha ahamiyatli 
voqealarni koʻrsatish mumkin. 

2017-yil 19-mayda Toshkentda turk­
man shoiri Maxtumqulining haykal-bare­
lyefi ochildi va shu koʻchaga nomi 
berildi. 2017-yilda Prezident Shavkat 
Mirziyoyevning Turkmanistonga safari 
munosabati bilan Ashxoboddagi markaziy 
koʻchalardan biriga Alisher Navoiy nomi 
berilib, Ilhom xiyobonida mutafakkir bobo­
miz haykali oʻrnatilgan. 

— Dadam filologiya fanlari doktori Ka­
rimboy Quronboyev salkam ellik yil Max­
tumquli ijodini oʻrgandi, — deydi filologiya 
fanlari doktori Gulandom Quronboyeva. 
— Turkman shoirlari va yozuvchilari uyimiz­
da tez-tez mehmon boʻlgan. Ijodkorlarning 
doʻstona munosabatlari esa adabiy aloqa­

lar rivojlanishiga xizmat qilishi aniq. “Max­
tumquli Oʻzbekistonda” hamda “Maxtumqu­
li ilhom chashmasi” degan monografiyalari 
nashr qilingan. Mazkur monografiyalar 
Turkmanistonda ham turkman tilida nashr 
etilgan. 2014-yili Turkmaniston Prezidenti 
Gurbanguli Berdimuhamedovning farmo­
niga koʻra, dadam Karimboy Quronboyev 
Maxtumquli Firogʻiy nomidagi oltin medal 
bilan taqdirlandi. 

2022-yilda chop etilgan “Turkiy adabiyot 
namunalari” 100 jildlik asarlar majmuasi
ning 9 ta jildi turkman adabiyotiga ajratilgan 
boʻlib, unda turkman mumtoz adabiyotidan 
to bugungi kunda ijod qilayotgan shoir va 
yozuvchilarning asarlari oʻzbek tilida beril­
gan. Qardoshlarimiz turkman mumtoz ada
biyoti vakillaridan Mullanafas, Bayramxon, 
Zaliliy, Kamina, turkman zamonaviy adabi­
yoti namunalaridan Anna Qovusov, Qora 
Seytli, Qayum Tangriquliyev, Berdi Ker­
boboyev, Omongoʻzal Shoquliyeva, Ota 
Kovshutov, Xidir Deryayev, Qilich Quliyev, 
Oraz Yagʻmurlarning asarlari mazkur ada
biy jamlanmaga kiritilganidan juda mamnun 
ekanliklarini aytib oʻtishdi. 

Ayni paytda mamlakatimizda turli mil­
lat vakillari kabi turkman diasporasi ham 
yashab, yurt taraqqiyotiga munosib hissa 
qoʻshmoqda. Yurtimiz maktablarida turk­
man tilida ham saboqlar oʻtiladi. Toʻy-u 
tantanalarimizda Maxtumquli soʻzlari bilan 
kuylanuvchi qoʻshiqlar yurtdoshlarimizga 
yod boʻlib ketgani rost. Anjumanga turkman 
baxshisi Mardonali Bayramov qoʻlida tori bi­
lan kirib kelganida ishtirokchilar dilga yaqin 
misralarni joʻr boʻlib kuyladi.  

Muxtasar TOJIMAMATOVA,
“Yangi O‘zbekiston” muxbiri

Vazirlar Mahkamasining 
2023-yil 24-oktabrdagi tegishli 
farmoyishiga asosan, shu yilning 
28-oktabr-1-noyabr kunlari 
mamlakatimizda “Turkmaniston 
madaniyat kunlari” tadbirlarini 
yuqori darajada oʻtkazish 
koʻzda tutilgan. Shu munosabat 
bilan, Oʻzbekiston Yozuvchilar 
uyushmasida Turkmaniston 
delegatsiyasining tashrifi 
va buyuk turkman shoiri 
Maxtumquli tavalludining 300 
yilligiga bagʻishlangan adabiy-
maʼrifiy anjuman boʻlib oʻtdi.

Adabiy do‘stlik – abadiy do‘stlik

“ELAMQO‘SHAR” — IKKI ELNI
BOG‘LAGUVCHI KO‘PRIK

Qayd etish joizki, Namangan asalari 
eksporti boʻyicha mamlakatimizda ye­
takchi oʻrinda turadi. Yiliga respublika 
hududidan eksport qilinadigan asalari 
paketlarining 70 foizi ushbu viloyat his­
sasiga toʻgʻri keladi. Viloyatda 251 ming 
275 ta asalari oilasi parvarishlanmoqda. 
Ular soni keyingi toʻrt yilda ikki barobar­
ga koʻpayib, asal yetishtirish hajmi yili­
ga 10-12 foizdan oshib bordi. Joriy yil 
yakuniga qadar 5 ming 617 tonna asal 

Festival

yetishtirish kutilmoqda. Asalari paketlari 
eksporti ham uch barobarga oshdi. 

Davlatobod tumanida asalarichilik­
ka ixtisoslashtirilgan Gulobod mahallasi 
hududida “Asalarichilik sanoat zonasi” 
markazi faoliyat koʻrsatmoqda. Mahal­
laning Fayzobod koʻchasidagi 30 ta xo­
nadon shu yumush bilan band. Maqsad 
— agroturizmni rivojlantirish, sohada 
oʻzaro hamkorlik va doʻstlikni mustah
kamlash. 

— Namangan shahridagi Prezident 
maktabida biznes va iqtisod fanidan 
dars beraman, — deydi biz bilan suh­
batda keniyalik oʻqituvchi Devid Mutiga. 
— Xalqaro asal festivalida qatnashdim, 
taassurotlarim zoʻr. Xalqingiz mehmon­
doʻst, muloqotga tez kirishuvchan ekan. 
Tabiiy asallar mazasiga gap yoʻq, koʻrini­
shi va turi rang-barang. Opamning kichik 
asalxonasi bor. Bizda bunaqa maxsus 
koʻrgazma va bayram oʻtkazilmaydi. Siz
lardagi “asal” soʻzi bizda “asali” deyila­
di, bitta harfga farqlanarkan. Shahringiz 
menga yoqdi. Oʻzim faoliyat yuritayotgan 
Prezident maktabida oʻquvchilar sharoi
tiga havas qilsa arziydi. Oʻzbekistonda 
sifatli taʼlimga keng imkoniyat yaratilibdi.

Buyuk tabib Ibn Sino ming yil ilgari 
asalning shifobaxshligini oʻrganib, qim­
matli tavsiyalarni qayd etib oʻtgan. Xusu
san, asalning kishilarni tinchlantiruvchi 

xususiyatga egaligini, jumladan, ruhiy 
bezovtalik va shamollashga foydasini, 
bolalar tabobati va sanitariya-gigiyenasi­
da tutgan oʻrniga doir maslahatlarni yozib 
qoldirgan. 

Ilmiy tadqiqotlarga koʻra, asal tarkibi
ning 75 foizi meva shirinligi, qolgan qismi 

suv, oqsil, kislotalar, fermentlar va xush­
boʻy moddalardan iborat. Sof asal juda 
shifobaxsh boʻlib, uzoq yillar sifati oʻzgar­
maydi. Bir kilogramm asal 3 ming 150 ka­
loriya quvvatga ega. Bu 30 dona tuxum 
yoki 2,5 kilogramm goʻshtning quvvati, 
degani. Uning tarkibidagi turli vitamin 

va mikroelementlar oʻpka, buyrak, jigar, 
yurak va qon-tomir, oshqozon-ichak, 
markaziy asab tizimi, koʻz, teri va turli 
surunkali xastaliklarni davolashda yaxshi 
samara beradi.

— Xalqaro asal festivali Naman­
ganni dunyoga yanada tanitish baro­
barida turizmning oʻziga xos “tashrif 
qogʻozi”ga aylanishi, shubhasiz, — deydi 
viloyat hokimining oʻrinbosari Botirxon 
Nuriddinov. — Viloyatda asalarichilikni 
yanada rivojlantirish va asal mahsulotla­
rini eksport qilish niyatida namanganlik 
hamda qirgʻizistonlik asalarichilar oʻrta­
sida “B2B” formatdagi uchrashuv boʻldi. 
Muzokaralar natijasida asalarichilik so­
hasida faoliyat olib borayotgan mahalliy 
va xorijlik tadbirkorlar, Markaziy Osiyo­
dagi asalarichilar oʻrtasida eksport shart­
nomalari imzolandi. 2023-2025-yillarni 

qamragan eksport portfeli salkam 10 mil­
lion dollarni tashkil etdi. Rasmiy istiqbol­
li, manfaatli loyihalarni ishlab chiqishda 
muhim qadam boʻldi. Asal yetishtirish 
boʻyicha muammo yechimlari, sohada 
klaster tashkil etish, mahsulotni qayta 
ishlash va uni eksport qilishda imtiyozlar 
yuzasidan takliflar va loyihalar muhoka­
masiga bagʻishlangan seminar oʻziga xos 
muloqot maydoni vazifasini bajardi.

Uch kunlik festival davomida  
xalqimizning saxiy va mehr-muruvvatli 
ekanligi isboti oʻlaroq, “Imkoniyati chek­
langan fuqarolar, kam taʼminlangan 
oilalar hamda ijtimoiy himoyaga muhtoj 
xotin-qizlarga asal ulashamiz!” aksiyasi 
orqali 1 tonna asal bepul tarqatildi. Shu
ningdek, bejirim idishlarga qadoqlangan 
turfa xil asalning hamyonbop narxda so­
tuvi yoʻlga qoʻyildi. 

Asal saylining madaniy-koʻngilochar 
dasturidan milliy liboslar koʻrgazmasi, 
ommaviy oʻyinlar, askiya kechasi, osh­
pazlar tanlovi, taniqli xonanda va estrada 
ijrochilarining chiqishlari oʻrin oldi. Eks
pertlar xulosasi bilan yettita nominatsi­
ya boʻyicha mohir asal yetishtiruvchilar 
nomi eʼlon qilindi. Gʻoliblar tashakkurno­
ma, faxriy yorliq hamda qimmatbaho 
sovgʻalar bilan munosib taqdirlandi.

Orifjon JO‘RAYEV,
“Yangi O‘zbekiston” muxbiri

NAMANGAN — ASAL YETISHTIRUVCHILAR 
MANZILIGA AYLANMOQDA

Namangan shahrining Davlatobod tumanidagi mashhur “Afsonalar 
vodiysi” bogʻida respublikamiz hamda Qirgʻiziston, Qozogʻiston 
va Rossiyada asalarichilik bilan shugʻullanadigan 200 ga yaqin 
tadbirkor va mutaxassis xalqaro asal festivaliga jamlandi. Sohaga 
oid hunarmandchilik buyumlari tayyorlash, shuningdek, propolis, 
gul changi, nektar, perga xususida qiziqarli va foydali maʼlumotlar 
bilan oʻrtoqlashishdi. Tadbirga 15 ming kishi tashrif buyurdi.

6 Madaniyat2023-yil 31-oktabr, 226-son YANGI O‘ZBEKISTON

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

Muassis:
Oʻzbekiston Respublikasi 

Vazirlar Mahkamasi

Bosh muharrir: 
Salim Doniyorov

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-1046.
43312 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Bekqul Egamqulov
Dizayner:	Zafar Ro‘ziyev

